
AIL AGOR COUNTY STORES

MARI GRUG YW LLYWYDD YR ŴYL 

Bu dathlu mawr yn San Clêr wrth i fecws County Stores ail agor ar ddechrau’r mis. Cafodd yr adeilad ei 
ddifrodi’n wael gan lifogydd ar ddechrau mis Tachwedd y llynedd a bu rhaid i’r gwasanaeth tân achub 
Sheila Phillips o’r becws mewn cwch yn oriau mân y bore ar Dachwedd 5ed. Cafodd haen drwchus 
o fwd ei adael ar waelod y siop a bu’n rhaid gwaredu’r holl offer oddi yno yn sgil y difrod.
Ar ôl misoedd o waith atgyweirio, fe heidiodd cwsmeriaid yn ôl i’r siop 
ac roedd Sheila ar ben ei digon wrth weld y busnes yn 
ail agor. Ei chymhelliad pennaf dros ail agor oedd 
gwneud hynny er cof am ei diweddar ŵr, Wyndham, 
oedd wedi sefydlu’r becws gyda hi tua 50 mlynedd yn 
ôl. Mae Sheila wedi derbyn llawer o gardiau yn
dymuno’n dda i’r busnes wrth iddo ail agor. 
Dymuna papur bro Y Cardi Bach bob llwyddiant i 
Sheila ac i’r County Stores wrth i’r busnes fwrw ati
unwaith yn rhagor i ddarparu gwasanaeth 
arbennig i drigolion San Clêr a’r gymuned 
ehangach. ( Gol )

Cyhoeddodd yr Eisteddfod ar Fehefin y 3ydd, mai’r ddarlledwraig a’r 
cyflwynydd, Mari Grug, fydd Llywydd yr Ŵyl Eisteddfod Genedlaethol y Garreg 
Las eleni, yn dilyn gwahoddiad gan y pwyllgor gwaith lleol.
Bydd yn annerch y gynulleidfa o lwyfan y Pafiliwn ar Faes y Brifwyl, yn ystod y 
seremoni agoriadol ar ddydd Sadwrn, Awst 1af.
Wrth ymateb i’r cyhoeddiad, dywedodd Mari, “Mae'n anrhydedd fawr. Roedd 
derbyn y gwahoddiad yn dipyn o sioc, a dweud y gwir! Doeddwn i ddim yn ei 
ddisgwyl rhaid i mi ddweud, ond i'r rheini sy'n fy adnabod, maen nhw'n 
gwybod bod yr Eisteddfod wedi bod yn rhan fawr o 'mywyd i erioed. 
“Cefais fy magu gydag Eisteddfod yr Urdd, ac yna, diolch i Marilyn Lewis, cefais 
fy nghyflwyno i'r Eisteddfod Genedlaethol gyda Chôr Newyddion Da, a dechrau 
cystadlu. Wedyn, cystadlu gyda'r côr mewn cystadlaethau canu ac alawon 
gwerin, ac yn unigol yn y cystadlaethau llefaru.
“Rwy'n falch iawn o'r gwahoddiad, ac rwy'n gobeithio y galla i fod yn rhyw fath 
o lysgennad i'r Eisteddfod, a denu mwy o bobol i ddod i'r Maes i fwynhau beth 
rwyf i wedi'i fwynhau ers blynyddoedd. Mae wythnos Eisteddfod y Garreg Las 
yn sicr o fod yn brysur – mae’r amserlen eisoes yn llawn o gyfarfodydd, 
digwyddiadau a seremonïau, ond gobeithio y bydd cyfle hefyd i fwynhau tipyn 
ar yr wythnos.”    Parhad ar tud.. 27

Y CARDI BACH

Argraffwyd gan:Gwasg Aeron Cyf.
Aberaeron. 01545 571115 

Nid yw’r Bwrdd Golygyddol 
o angenrheidrwydd yn 
cytuno ag unrhyw farn a 
gyhoeddir yn Y Cardi Bach.

LLEWYRCH I’M LLWYBR 
gan Guto Llewelyn 

COLOFN Y MIS 
  gan Iola Wyn, Caerdydd

Ariennir yn 
rhannol gan 
Lywodraeth 
Cymru’. 

Newyddion, Lluniau, Erthyglau a 
Hysbysebion i’w hanfon erbyn 6ed 
o bob mis,  drwy e-bost i'r Cardi 
Bach.
e-bost: ycardibach@btinternet.com

Golygydd,	
Cadeirydd a	 Eurfyl Lewis
Dosbarthwr	 01994 419495
Is-gadeirydd: 	 Marian Thomas		
		  01994 230121
Ysgrifennydd:	 Beti Wyn James		
		  01994 230966
Trysorydd	 Rosemarie Davies
		  01994 419005
		

Trysorydd y	 Rhian White
Clwb ‘200’:	 01994 231338

Cysodwyr:	 Jason a Gwen		
		  Lye-Phillips		
		  07930 520564
		

		  46 Resevoir Road
		  Tanerdy
		  Caerfyrddin
		  SA31 2ER

Cornel y 	 Albie Abbott
Dysgwyr::	 01239 831641
Tudalen y Plant:	Llinos Mair Thomas

Llewyrch i’m Llwybr: Eurfyl Lewis	
	

Cornel Coginio:	 Winnie James- 
			   Phillips 
		  01239 831754
Cornel Llên:	 Marian Thomas		
		  01994 230121
		

Fel bore godwr ar ddiwedd pob wythnos, oherwydd shifftiau gwaith - hwn 
yw fy hoff gyfnod o’r flwyddyn. Ydy, mae hi bellach yn olau am 4 o’r gloch 
y bore wrth i fi sleifio allan o’r tŷ yn dawel a gyrru tua’r gwaith i ddarlledu 
bwletinau Radio Cymru.
Ond â minnau yn byw yng Nghaerdydd erbyn hyn, mae’r olygfa yn go 
wahanol am 4yb.
Cyn y llifogydd mawr a effeithiodd ar Sanclêr fis Tachwedd, byddem yn 
gweld Sheila yn ei chrys gwyrdd wrthi yn rhoi popeth yn ei le yn County 
Stores wrth i fi basio’r siop yn yr oriau mân.
Gwych oedd gweld y lluniau diweddar, a’r adroddiad newyddion wrth 
gwrs yn nodi bod y siop wedi ail agor a Sheila yn ei helfen. Roedd hi’n gwbl 
amlwg o’r adroddiad hwnnw fod y gymuned wedi colli County Stores ac 
nad siop yn unig yw hi, ond man cyfarfod a lle i gymdeithasu, a rhoi’r byd 
yn ei le.
Rydw i mor falch fod y drysau bellach ar agor, wedi cyfnod mor anodd, 
a bod pennod newydd wedi dechrau yn hanes y becws hwn sy’n rhan 
ganolog o fywyd Sanclêr a thu hwnt.
Rhaid cyfaddef mai’r unig le ar agor ar fy llwybr newydd i’r gwaith yng 
nghanol Caerdydd yw siop fêps!
Ond yn anffodus, dim ond am ryw fis yn unig mae hi’n olau am 4 y bore, 
ac erbyn mis Awst, ac wythnos yr Eisteddfod yn benodol, rydw i wastad yn 
sylwi ei bod hi’n tywyllu ynghynt yn yr hwyr.
A sôn am y Brifwyl, rydym yn edrych ymlaen i ddychwelyd i’r fro. Ond 
gwell peidio parcio’r garafán y tu allan i County Stores ar ein ffordd yno, 
rhag i ni greu anhrefn! Bydd rhaid meddwl am gynllun arall!

Donald Trump neu Iesu Grist ?
Dros yr wythnosau diwethaf rydym wedi clywed Donald Trump ac 
arweinwyr eraill America fel Pete Hegseth yn dweud pob math o bethau 
gwallgof. Ac yn aml yn defnyddio enw Duw ac enw Iesu Grist i gyfiawnhau 
eu datganiadau gwallgof. Ac yn aml yn defnyddio enw Duw ac enw Iesu i 
gyfiawnhau rhyfel, lladd, dinistrio a chasineb.
Beth ydym i wneud o hyn oll felly? Rhaid i ni ddatgan fel Cristnogion fod 
pob rhyfel, lladd, trais a chasineb yn mynd yn gwbl groes i fwriad Duw 
i’r  byd. Ac yn mynd yn hollol groes i Efengyl Iesu Grist sydd yn Efengyl o 
gariad, maddeuant a goddefgarwch.
Sut ydym i wybod y gwahaniaeth felly, yn y dyddiau pryderus yma? Pwy 
sydd yn dweud y gwir a phwy sydd yn cam-ddefnyddio enw Duw ac yn 
cam-ddefnyddio  enw Iesu?  Yr hyn sydd eisiau i ni wneud yw pwyso a 
mesur pob peth yng ngoleuni geiriau a gweithredoedd Iesu. A fyddai Iesu 
wedi dweud hynna? A fyddai Iesu wedi gwneud hynna? Os mai’r ateb yw 
‘na, gallwn fod yn gwbl sicr fod enw Iesu ac enw Duw yn cael eu 
cam-ddefnyddio. Cariad a maddeuant at bawb yw sail yr Efengyl ac mae 
popeth sydd yn mynd yn groes i hyn yn mynd yn erbyn yr Efengyl.
Yn wir mae Donald Trump wedi dod i gynrychioli popeth sydd yn 
anghristnogol y dyddiau hyn. Mae ei hunan bwysigrwydd a’i ddiffyg parch 
at bobl ac at wledydd eraill yn gwbl groes i bopeth mae’r ffydd Gristnogol 
yn ei gynrychioli.
Diolch i’r Pab Leo am wrthwynebu Donald Trump ac am ddatgan i’r byd fod 
Trump yn cam-ddefnyddio Cristnogaeth. Gadewch i ninnau ddilyn esiampl 
y Pab bob cyfle a gawn a dangos mai nid Cristnogaeth yw beth mae Trump 
a’i gefnogwyr yn ei gynrychioli. I orffen fe ddywed Iesu yn y Bregeth ar y 

GOHEBWYR LLEOL
ALMA:		  Margaret Evans
		  01994 230761
BANCYFELIN:	 Trefina Jones
		  01267 211210
	 	 tjtrefina@aol.com
CAPELI BANCYFELIN a CANA			
                                  Parch. Beti-Wyn James
		  beti.wyn@icloud.com
BLAENWAUN:	 Tegwen James
		  01994 448223
CAPEL MORIAH	 Meinir Eynon
    (Blaenwaun)	 01437 563540
		  meinireynon@gmail.com
CEFNYPANT:	 Valerie Davies
		  01994 448475
		  vdavies55@outlook.com
CLUNDERWEN:	 Delyth Roblin		
		  07882 639867
	                  delythroblin@outlook.com
CWMBACH:	 Jane Evans
		  01994 448790
		  teulujames@btinternet.com
CWMFELIN MYNACH: Wyn Evans
		  01994 448447
EFAILWEN:	 Angharad Booth Taylor
		  01994 419221          	
	 angharad.boothtaylor@btinternet.com
GELLIWEN:	 Peter Crowdie
		  01994 230033
	              peter.crowdie@btinternet.com
HENDY-GWYN: 	 Heather Jenkins
		  01994 240138
                                  jenkinsh2809@gmail.com 
Tabernacl		  Heather Jenkns
		  Meryl James
	          meryljames534@btinternet.com
HENLLAN -	 Sian Jackson
FALLTEG:	 	 01994 240981
	                jacksonfawr@btinternet.com
LOGIN a CWM MILES  Meinir Eynon
		  01437 563540
	                  meinireynon@gmail.com
LLANBOIDY:	 Jayne Young 
		  07966 423513		
		  sales@shwldimwl.com
LLANDYSILIO: 	 Delyth Roblin
		  07882 639867
		  delythroblin@outlook.com
LLANGLYDWEN:	 Eurfyl Lewis
		  01994 419495
		  eurfyllewis@btinternet.com
LLANGYNIN:	 Susan Phillips
		  01994 231066
		  siwperiw@gmail.com
MEIDRIM: 	 Patsy Lewis 		
		  01994 230369
		  talarwen@hotmail.com
PENYBONT:	 Linda Davies
		  01994 484657  
	      lindadavies02061955@icloud.com
PWLLTRAP:	 Beti Wyn James
		  01994 230966
		  betiwynjames@aol.com
RHYDYCEISIAID:	 Doreen Adams 
		  01994 240581
RHYDWILYM:	 Delyth Ifan 
		  07875 289248
		  delythifan@gmail.com
SANCLÊR: 	 Beti Wyn James
		  01994 230966 
		  betiwynjames@aol.com
TRELECH:	 Alyson Harries
		  01994 484359
	             alysonharries@outlook.com

	

COLOFN LLÊN
gan Marian Thomas

Mynydd, bydd Duw yn dweud fel hyn wrth bawb sydd yn cam-ddefnyddio 
ei enw - “ Nid adnabûm erioed mohonoch; ewch ymaith oddi wrthyf, chwi 
ddrwg weithredwyr”

Mae gen i gyfaddefiad! Ychydig a wyddwn yn ifanc am hanes Cymru. Beth 
amdanoch chi? Ond fe wnes i hanes i lefel ‘0’ fel roedd bryd hynny ac i 
Safon A - a dysgu fawr ddim am hanes fy nghenedl fy hunan! Onid yw’n 
bwysig i’n hieuenctid ddeall pwy ydyn ni gan obeithio bydd Cwricwlwm 
Cymru bellach yn sicrhau hynny. Does dim ffordd well o gael naws cyfnod 
na chael ein trochi mewn ffuglen hanesyddol a chefais fy nhywys i ddau 
gyfnod gwahanol mewn dwy nofel sylweddol.
Y gyntaf, Nest Ferch Rhys gan Marged Berry. Gwyddwn ei bod yn ferch i 
frenin y Deheubarth, sef Rhys ap Tewdwr a Gwladys ferch Rhiwallon ac 
yn hardd i’w rhyfeddu, fel y llun ohoni ar y clawr. Lladdwyd ei thad mewn 
brwydr yn Aberhonddu yn 1093; cafodd ei brodyr eu carcharu. Roedd Iarll 
Amwythig wedi ymosod ar yr ardal a’i fab, Arnulf de Montgomery wedi 
sefydlu ei hun fel Arglwydd Penfro ac yntau mae’n debyg wedi cymryd 
gofal o’r Nest ifanc ac yn y nofel fe’i cymerwyd i Amwythig i’w magu fel 
merch Normanaidd ac fel merch i frenin roedd statws ganddi. Cafodd 
blentyn gyda Harri’r 1af, brenin Lloegr a manteisiodd ar ei statws fel 
meistres i’r brenin. A gymerwyd mantais ohoni? Do mae’n siŵr ond mae’r 
nofelydd yn awgrymu iddi fod yn bragmataidd er mwyn goroesi. 
Dychwelodd Nest i Gymru yn wraig i’r Norman, Gerald de Windsor. Cawson 
nhw nifer o blant yn cynnwys William FitzGerald a fu’n Arglwydd Caeriw; 
Maurice, Arglwydd Llansteffan; David a fu’n Archddiacon Aberteifi ac esgob 
Tyddewi; a’u merch, Angharad a briododd William FitzOdo de Barry a 
hithau’n fam i Gerallt Gymro a anwyd ym Maenorbŷr.
Mae ôl ymchwil trylwyr yma a llwydda’r awdur i greu naws y cyfnod ac er 
bod nifer fawr o gymeriadau ynddi a chryn gymhlethdodau mae’n hynod 
o ddarllenadwy. Fe gafodd Nest ei herwgipio, ei threisio a’r ysgrifennu’n 
ddramatig. Mae angerdd a thyndra wrth iddi ddatgan ei bod yn ‘perthyn i’r 
Cymry a’r Norman’. Fe’i darlunnir fel gwleidydd craff, yn wydn ac yn gryf. 
Mae’r defnydd o’i llythyron dychmygol yn rhoi llais i Nest ei hunan o bryd 
i’w gilydd a dywed, ‘Nid yw fy nghalon ar werth. Mae fy meddwl yn 
perthyn i mi yn unig.’ Campwaith!
Hanes modern Cymru yw cefndir nofel Bob Morris, Blwyddyn o Siwrnai. 
Ynddi awn i wythdegau’r ganrif ddiwethaf a hynny yng nghwmni Rhys 
Gruffydd sy’n gadael ei swydd fel athro i ymuno â chwmni Cwmpas Cymru. 
Perchennog y cwmni yw Syr Edwin Cradock, miliwnydd a gŵr busnes 
llwyddiannus sydd, gyda’i ferch Olwen, yn awyddus i drefnu digwyddiadau 
addysgol ar ffurf drama a cherddoriaeth ar hyd a lled Cymru. Mae’r rhaglen 
i ddilyn taith a gofnodwyd gan Elis Gruffydd o Sir y Fflint. R’on yn gwybod 
am daith Gerallt Gymro o’r ddeuddegfed ganrif ond heb glywed am 
lawysgrif y milwr o Calais o oes y Tuduriaid sydd yn y Llyfrgell 
Genedlaethol. Fe aiff y nofel felly i sawl man yng Nghymru gan orffen yng 
nghastell Caerffili lle mae terfysgwyr yn bygwth tarfu ar y digwyddiad tra 
bod bywyd gwraig Rhys a’i blant mewn perygl yn y gogledd. Er bod tipyn 
o gyffro yn y stori ar brydiau, araf braidd yw’r dweud gyda gormodedd o 
fanylion a disgrifiadau diangen a chymysgedd ddigon od o’r gau a’r gwir. Er 
enghraifft, pam dewis y teitl ‘Cwmpas Cymru’ i’r cwmni yn y sector breifat 
sy’n ganolog i’r nofel pan ffurfiwyd Cwmpas Wales yn gwmni 
cydweithredol yn 1982?
Ceir cyfeiriadau at ambell ddigwyddiad y cyfnod, megis Streic y Glowyr, 
Eisteddfod y Rhyl, un at Ŵyl y Gerddi yng Nglyn Ebwy lle treuliais wythnos 
gyda chriw o ddisgyblion hŷn Ysgol Aberteifi fel newyddiadurwyr i greu

Phillips

Clwb 200
d/o Rhian White, Garnwen, Llangynin, SanClêr, 

Sir Gâr. SA33 4JZ
Rhif ffôn:  01994 231338

e-bost:  rhian-white1@hotmail.co.uk

papur newydd dyddiol. Mae dau o’r rheini yn newyddiadurwyr llwyddiannus yn y cyfryngau ers tro byd erbyn hyn. 
Ceir cyfeiriadau digon difyr at ddigwyddiadau hanesyddol wrth ymweld ag ardaloedd gwahanol o Gymru.Rwy’n 
ymwybodol bod fy chwaeth mewn llyfrau yn debygol o apelio mwy at ferched ond fe fwynhaodd y gŵr y nofel 
hon er gwaetha’r gwendidau. Nofel arall y cafodd flas anghyffredin arni yw Hiraeth Neifion gan Simon 
Chandler, sydd ar restr Llyfr y Flwyddyn eleni am y ffuglen orau, ar y cyd â Braw Agos gan Sonia Edwards a Dau 
gan Bethan Nantcyll. Trafodwyd y tair eisoes gennyf fisoedd yn ôl a byddwn yn sicr yn ffafrio’r gyntaf – ond beth 
wn i! Yn sicr, tybiaf y bydd hanes Nest ar restr Llyfr y Flwyddyn yn 2027; fe’i cyhoeddwyd yn rhy ddiweddar ar 
gyfer 2026. Rwyf newydd ddechrau darllen cyfrol Iestyn Tyne - Y Cyfan a Fu Rhyngom Ni – am y bardd Prosser 
Rhys sydd ar restr Llyfr y flwyddyn am lyfr ffeithiol greadigol ac o’r ychydig a ddarllenais hyd yn hyn, tybiaf y daw 
hon i’r brig hefyd. Cawn glywed fis Gorffennaf.

Annwyl ddarllenwyr,
Gobeithio eich bod i gyd yn cadw’n iach ac yn 
ddiogel. Diolch i’r nifer ohonoch sydd eisoes wedi 
ymaelodi â’r clwb. Gofynnaf yn garedig i’r sawl sydd 
heb ymuno eto, i wneud, drwy ddanfon siec ataf i 
am £10 yn daladwy i ‘Clwb 200 Y Cardi Bach’, neu 
dalu drwy system BACS y banc. Rhif didoli’r banc yw  
40-46-27 a rhif y cyfrif yw 91020765. Lle mae angen 
cyfeirnod, rhowch eich enw chi fan hyn.
Cofiwch fod y gwobrau misol yn £20 a £30!

Dyma enw’r sawl sydd wedi ymaelodi oddi ar y 
rhifyn diwethaf:-
Philip Thomas, Gorwel, Lôn Wen, Pwll-Trap.
Llongyfarchiadau i’r canlynol ar ennill ym mis Mai:-
£30 - 374 - Hywel ac Ann Morris, Dolanog, Pwll-Trap
£20 - 647 - Alun a Linda Davies, Waunolau Fawr, 
Meidrim

Diolch yn fawr a chadwch yn ddiogel,
Rhian.

PWDIN PIMMS
CYNHWYSION
•	 150ml / ¼ peint o Pimm’s
•	 1 oren
•	 2 ciwi
•	 Mefus
•	 1 nectarin
•	 1 pot o gaws mascarpone
•	 1 cacen sinsir
•	 Mintys ffres
•	 Ychydig o siwgr

DULL
Tynnwch groen yr oren a sleisiwch yr oren, y ciwi, y 
mefus a’r nectarin.
Rhowch nhw mewn powlen a’u gorchuddio â Pimm’s. 
Ychwanegwch siwgr yn ôl blas.
Gadewch i hyn farinadu am 2 awr (neu dros nos).
Sleisiwch y gacen sinsir yn 3 sleisen hir. Cymysgwch y 
mintys gyda’r mascarpone.
Leiniwch dun bara hirgrwn â ffilm lynu a rhowch 
hanner y ffrwythau ar y gwaelod.
Rhowch un darn o gacen ar ben y ffrwythau gyda 
thaeniad o Pimm’s, ac yna rhowch ychydig o’r 
mascarpone ar ben popeth.
Parhewch â’r broses yn yr un drefn ag o’r blaen, gan 
orffen gyda darn o gacen.
Tynnwch o’r tun a gweinwch ar blât gyda brigyn o 
fintys.

GWAITH HAEARN O BOB MATH
SEFYDLU · ADEILADU · WELDIO
ARBENIGWYR YNG NGWAITH

HUFENFEYDD A BRAGDAI
GWAITH CYNNAL A CHADW

HUW OWEN
CLUDIANT

Rhydymoch
Llandysilio
Clunderwen
Sir Gaerfyrddin
SA66 7UR

: 01437 563725 • 07798 885305

   ADRIAN LLEWELLYN GROUNDWORKS CYF 
                                    
                                    Drilio twll turio dwr 
                               Gosod pibau a draenio 
 
                                     
                                     Dros 40 mlynedd o  
                                     brofaid mewn gwaith 
                                     daear  
                                     Ffon: 01437 563425  
 
 
 
                                    
 Llwynhelig, Llandissilio, Clynderwen, Pembs 
 www.adrianllewellyngroundworksltd.co.uk 
 
 
 

CORNEL Y DYSGWYR 
gan Albie Abbot

Yn dilyn y darn canlynol, y mae nifer o gwestiynau, neu frawddegau, heb eu gorffen. Nodwch y dewis mwyaf 
addas sy'n cael ei gynnig.

Oddi yno gallai weld torf o bobl ifainc a phlant yn sefyll ym mhen isaf y fynwent. Tyrrent o gwmpas y gamfa ac 
ar hyd y wal. Daeth bonllef o'u cyfeiriad, a gwyddai'r offeiriad eu bod wedi gweld y cwmni priodasol yn cyrraedd 
gwaelod y rhiw. Fydden nhw fawr o dro cyn dod i'r golwg. Rhuthrodd nifer o'r dyrfa draw at glwyd yr eglwys, a 
daeth gwaedd orfoleddus oddi wrth wylwyr y gamfa pan welon nhw fod y briodferch yn dal yng ngofal ei 
gosgordd deuluol. Pan ddaethon nhw'n nes y gwelwyd fod Sienet Gruffydd yn marchogaeth yn sgil y gŵr 
bonheddig o Aberhonddu a'r tu ôl iddyn nhw deuai aelodau ei theulu. Wrth y gât disgynnodd y teulu ac eithrio 
Morgan a William, ei brodyr a'r morwynion priodas, ac aethon nhw i fyny'r llwybr at yr eglwys. Wedyn 
disgynnodd pawb arall a safon nhw wrth y gât. Arhosodd Richard Games a'r briodferch ar gefn y ceffyl du. Pan 
ddaeth Philip Watcyn a'i gyfeillion i'r golwg ar ben y rhiw, sbardunodd y bonheddwr ei geffyl ac i ffwrdd â nhw ar 
garlam heibio i gât yr eglwys ac o'r golwg o amgylch y tro ar hyd yr hewl i gyfeiriad y Foel. Yn gweiddi a 
chwerthin, rhedodd pawb ar draws y fynwent i'r ochr draw a sefyll ar ben y wal i gael gweld y cwrso. Gydag 
anogaeth a chyfarwyddiadau'r dyrfa yn atseinio yn eu clustiau, aeth Philip a'i wŷr ar garlam gwyllt ar ôl y 
dihangwyr ond erbyn iddynt fynd heibio i'r tro doedd neb yn y golwg. Ymlaen â nhw tua hewl y Foel. Ond roedd y 
gwylwyr wedi gweld bod y march du wedi troi tu ôl i feudy Pencynferth islaw iddyn nhw cerdded yn 
hamddenol yn ôl at yr eglwys. 

Geirfa
camfa (b) — stile                                                                               
bonllef (b) — shout
gorfoleddus — triumphant
gosgordd — escort
sbarduno (sbardun-) — to spur
cwrso — to chase
atseinio — to ring
ar garlam — galloping

1. Ble roedd y plant yn sefyll?
a) Ar lan yr afon   
b) Ar waelod y rhiw
c) Ymysg y cerrig beddau
ch) Yn ymyl y coed

2. Ble roedd yr eglwys?
a) Ar ben yr allt
b) Yng nghanol y coed
c) Yng nghanol y pentre
ch) Yng ngwaelod y pant

3. Beth roedd yr offeiriad yn mynd i'w wneud?
a) Canu'r clychau
b) Claddu corff
c) Gofalu am y ceffylau
ch) Gweinyddu priodas

4. Roedd e'n gwybod bod y cwmni ar y ffordd -
a) Pan glywodd sŵn carnau
b) Pan glywodd e sŵn gweiddi
c) Pan glywodd e sŵn olwynion
ch) Pan welodd e'r bobl yn rhuthro

5. Pwy oedd y gŵr bonheddig o Aberhonddu?
a) Brawd Sienet
b) Tad Sienet
c) Philip Watcyn
ch) Richard Games

MERCHED Y WAWR

DAVIES
CWMNI ADEILADWAITH

Contractiwr Adeiladau Amaethyddol
Llogi Peiriannau

Arbenigwr mewn gwaith concrid
Parlyrau Godro • Iardiau Concrid

Paneli ac Estyll Concrid

Cysylltwch â Wyn Davies
Fferm Blaenwaun, Hebron, Hendygwyn ar Daf
Ffôn: 01994 419720 / 07791 168326

 

Plymio a Gwresogi 
0077779922  994477222277  

 
ebost: hyweldavies65@gmail.com 

Cangen Hendygwyn
Gwawriodd dydd Mawrth, Mehefin19fed yn niwlog 
ac roedd hi’n bwrw glaw mân ond erbyn i Ferched 
y Wawr ymgasglu i fynd ar eu trip blynyddol, roedd 
hi wedi sychu a’r haul yn trio gwenu bob hyn a hyn. 
Dechreuom ni o Hendygwyn am 12.30 gan anelu tuag 
at Landeilo a phawb mewn hwyliau da. Ar ôl cyrraedd 
Tŷ Newton ar ystâd Dinefwr, aeth pawb am ddisgled o 
de a chacen(neu ddwy!) yn y caffi ac yna buom ni’n 
crwydro o amgylch y tŷ am ryw ddwy awr yn dysgu 
mwy am ei hanes diddorol.
Daeth y bws i ddrws y castell i’n pigo ni lan a bant â ni 
wedyn i dref hynafol Llandeilo lle gwahanon ni i fynd i 
grwydro’r siopau diddorol cyn ymgasglu yng Ngwesty’r 
Cawdor i fwynhau gwydryn bach cyn mynd ymlaen i 
Dafarn Y Plough yn Felingwm. Yno roedd Rachel 
Garside a’i staff yn barod i’n croesawu ni lle’r oedd 
gwledd yn ein disgwyl.
Â’n boliau’n llawn ac wedi diolch am y bwyd blasus, fe 
gychwynnom ni am adref a phawb yn gytûn ein bod 
wedi cael trip arall wrth ein bodd.
Pan fyddwn ni’n dechrau nôl yn yr hydref  bydd y 
cyfarfodydd ar ddydd Llun am 2.30 yng Nghanolfan 
Hywel Dda, heblaw am y cyfarfod cyntaf pan 
gynhelir ‘PARTI PINC’ ym Maesyffynnon ar ddydd 
Mawrth, Medi 15fed i godi arian i Apêl ein Llywydd 
Cenedlaethol sef Ymchwil Cancr Cymru. Croeso i bawb 
a bydd tâl mynediad yn £20.

Cangen Gronw
Daeth ein rhaglen o weithgareddau am y flwyddyn 
2025-6 i ben ar ddydd Mawrth, Mai 19eg, pan 
aethom i ymweld â Chegin Gareth Richards, yn Y 
Goedwig, Llanbedr Pont Steffan. Mae Gareth yn 
adnabyddus trwy Gymru a thu hwnt 
bellach, am ei ddawn fel cogydd, ac yn ymwelydd 
cyson ar ‘Prynhawn Da’.
Mewn cyfarfod byr dros goffi, wedi cyrraedd, ar ran y 
gangen, estynnwyd ein llongyfarchiadau i Meirwen a 
Wyn ei gŵr, fydd yn cael eu hurddo i’r Wisg Las yn
Eisteddfod y Garreg Las eleni. Mae Meirwen wedi 
bod yn aelod ffyddlon o gangen Gronw ers y cychwyn, 
a’r ddau, fel y gwyddom, wedi cysodi’r Cardi Bach 
am dros ugain mlynedd, yn aelodau ffyddlon o gapel 
Ramoth ac yn aelodau o gôr Corlan.
Ar ôl te a choffi, cawsom weld Gareth wrth ei waith 
yn y gegin, gan brofi’r bwyd amser cinio, pan 
eisteddom i lawr i fwyta pryd blasus tri chwrs.
Dawn a diddordeb arall Gareth yw trefnu blodau, 
ac, ar ôl cinio, gwnaeth bedwar trefniant effeithiol a 
lliwgar oedd yn addas ar gyfer gwahanol rannau o’r 
cartref. Te prynhawn i ddilyn. Cyfle arall i brofi doniau 
Cegin Gareth!
Mae Gareth yn paratoi a gwerthu nwyddau o 
wahanol flasau - jam, marmalêd a tshytni, ac mae’n 
awdur sydd wedi cyhoeddi sawl llyfr ryseitiau, y 
diweddaraf dan yr enw “Goreuon Cegin Gareth”.
Mae Gareth nid yn unig yn gogydd da, mae’n medru 
egluro, disgrifio, cynnig syniadau ac awgrymiadau, 
mewn arddull gartrefol a hwylus, yn llawn hiwmor!
Cawsom ein diddanu yn ogystal â’n bwydo! Mae’n 
feistr ar ei grefft. Gyda llaw mae Mary Berry – y 
gogyddes enwog ac adnabyddus welir yn gyson ar y 
teledu, yn cyfeirio at Gareth fel “ei draig goch”!
Mae Gareth yn ymweld ag ysgolion i addysgu’r plant 
am fwyd a choginio. Mae’n hyfforddi Clybiau 
Ffermwyr Ifanc ac yn eu cynorthwyo i baratoi ar gyfer 
sioeau a chystadlaethau. Sut a phryd mae’n cael
amser i wneud y cyfan mae’n anodd crybwyll, ond 
mae i’w longyfarch am ei ymroddiad i’w faes ac yn 
arbennig am ei ymrwymiad i hyfforddi a dysgu 
ieuenctid ei fro.
Diolchodd y llywydd Val i Meirwen, Mary a Meinir am 
drefnu ein rhaglen eleni. Diolch yn arbennig i Mary 
am drefnu ein hymweliad â Chegin Gareth, gan Dyma’r aelodau yn  Tŷ Newton.

Canolfan
atgyweirio ceir
Gwerthu Teiars, Batris, Egsosts ayyb

Dai James - Steven Owens
Uned 9, Ystad Ddiwydiannol Gerddi’r

Ffynnon, Hendygwyn ar Daf

01994 240230 / 07972 

Cyf
Llanddewi Efelff re, Arberth. SA67 7PD

CERDYN TANWYDD CYFRIFYDD AC AMCAN-GYFRIFYDD
Bridge End House

Clunderwen
Ffôn: 01437 562185 / 07831 426456

e-bost: meurigj@hotmail.com

gynnwys bws i’n cludo! 
Diolch i Elfed Lewis o Langynin am yrru’r bws, a’n 
cludo ni’n ddiogel i Lanbed, ac adre drachefn! 
Gofynnwyd am syniadau gogyfer â rhaglen y 
flwyddyn nesa.

Cangen Sanclêr
Teithiodd yr aelodau i Gastell Howell yn Cross Hands ar 
Fai 12fed a chael ein tywys o gwmpas y safle a dysgu 
am ddechreuadau a gwaith y cwmni. Edward Morgan 
o’r cwmni fu’n ein tywys a gwneud hynny mewn ffordd 
ddiddorol a hamddenol. Fe’n synnwyd gyda maint y 
busnes ac am y dosbarthu bwydydd a wneir yn 
ddyddiol i bob rhan o Gymru. Darparwyd lluniaeth 
ysgafn a chyfle i weld ffilm o hanes y cwmni a 
sefydlwyd gan Brian Jones. Noson ddiddorol iawn. 
Diolch i fwydydd Castell Howell am y croeso ac i 
Marian am drefnu’r noson.

Cynhaliwyd Gŵyl Haf Merched y Wawr ym Machynlleth 
ar ddydd Sadwrn, Mai 16eg. Bu Pat a Iona yn cystadlu 
yn y chwaraeon, Iona ar y tenis bwrdd a Pat yn bowlio. 
Llongyfarchiadau enfawr i Pat ar ennill y gystadleuaeth 
bowlio. Diolch i’r ddwy, hefyd, am gystadlu yn y celf a’r 
coginio yng nghystadleuaeth Radi Thomas yn y 
Rhanbarth.

Dyma lun o Gareth Richards ac aelodau  o 
Gangen Gronw a oedd wedi mwynhau eu diwrnod 
yng Nghegin Gareth. Diwrnod i’w gofio. Cofiwch eich 
bod yn mynd am dro. Chewch chi ddim eich siomi 
ond rhaid bod yn grŵp o ddeg.

Uned 11B, Parc Gwynfryn,
Crymych. SA41 3RQ
Ffôn: 01239 831444

e-bost: sales@crymychbuildingsupplies.co.uk

Hendygwyn
01994 240254

cwm Miles

Rhydyceisiaid

Clwb Gwawr Merched Hywel
Cynhaliwyd ein cyfarfod mis Mai yn y Clwb Rygbi, pan 
groesawyd Lon John, Llandysilio i’n plith. Yn enedigol 
o’r Hendy-gwyn, bu Lon yn siarad am ei gwaith fel 
Swyddog Iechyd Amgylcheddol. Cafwyd hanes sut 
daeth yr angen am sustem a chyfraith i reoleiddio 
iechyd ac amodau hylendid ganddi, ac fe eglurodd bod 
ei swydd yn cwmpasu nifer o agweddau gan gynnwys 
diogelwch bwyd a hylendid, rheolaeth plâu, niwsans 
a chwynion sŵn. Bu hefyd yn adrodd straeon o’i 
phrofiadau yn ei gwaith a gododd gwallt ein pennau! 
I ddiweddu’r noson, cawsom gwis am ddiogelwch a 
hylendid bwyd a bu tipyn o grafu pen a thrafod wrth 
ateb y cwestiynau. Diolch i Buddug, a fu’n gweithio 
gyda Lon yn y Cyngor, am drefnu’r noson ac i’r Clwb 
Rygbi am gael cynnal y noson hynod ddiddorol yno.

Croesawyd y Parchedig Ddoctor Euros Jones Evans 
unwaith yn rhagor i Gwm Miles. Estynnwyd 
llongyfarchiadau iddo ar ei ddoethuriaeth. Cafwyd 
oedfa rymus a mawr fu’r cymdeithasu wedi’r oedfa.

blaenwaun

Pulpud
Cafwyd gwasanaeth hyfryd gan Mr. Sion Page yn 
oedfa’r Cymun ar Sul, Mai 10fed.
Yr organyddes oedd Mrs Eifiona Lewis. Diolch i’r 
ddau am eu gwasanaeth.
Pleser oedd cael cwmni’r Parchedig Tom Defis yn yr 
oedfa.

Genedigaeth
Llongyfarchiadau i Llŷr ac Elin Lloyd ar enedigaeth 
merch fach sef Lydia Marian, chwaer fach i Eleri 
Maria. Llongyfarchiadau i Haydn Lloyd ar ddod yn 
dadcu ac i Marlene Lewis ar ddod yn hen famgu.

meidrim
Henoed 
Croesawodd Glyn James ein siaradwraig wâdd sef 
Meryl James o Hendygwyn.  
Daeth atom i ddangos i ni sut mae’n trefnu blodau.  
Gwnaeth ddau drefniant mor glou a rhwydd heb 
unrhyw ffws na ffwdan.  
Yn wir roedd yn bleser i’w gweld wrth ei gwaith.   
Cawsom brynhawn wrth ein bodd. Diolchwyd iddi 
gan Meirion Morris.  

sanclêr
Llongyfarchiadau i bawb o’r ardal a fu’n cystadlu yn 
Eisteddfod yr Urdd Sir Fôn. Llongyfarchiadau mawr 
i Celyn Richards a enillodd sawl gwobr ac roedd ei 
chwaer Hannah yn arwain côr Aelwyd Hafodwenog a 
enillodd wobr hefyd.
Llongyfarchiadau i Byron a Margaret Evans, Gerddi 
Manordaf ar ddathlu’u Priodas Aur yn ddiweddar.

Moriah
Diolch i Donna George am wasanaeth buddiol ar Sul, 
Mai 17eg. Gohiriwyd oedfa Mehefin 7fed oherwydd 
dathlu 225 blwyddyn yr achos ym Mlaenycoed.
Disgwylir Orinda Roberts ar Sul, Mehefin 28ain am 2 
o’r gloch. Croeso i bawb.
Ar Sul, Gorffennaf 5ed bydd yr aelodau yn ymuno ag 
eglwysi Blaenycoed a Bryn Iwan ar ein pererindod 
blynyddol. Eleni tro Bryn Iwan yw trefnu.

ARBENIGWYR MEWN PWMPS FFYNNON 
A TYLLAU, TRINIAETH CARFOSIAETH, 

SYSTEMAU DŴR BRWNT A SOLAR

e.bost:
enquiries@allpump.co.uk

HAYDN LLOYD BSc / DMS - Cyfarwyddwr

Fferm Ffynnonlwyd
Llangynin
San Clêr
SA33 4LD

Ffôn:  01994 448310
Ffacs:  01994 448693

Crefftwaith pren, arwyddion 
a gwaith ysgythru laser

Tomos Lewis
dailpren.co.uk | dailpren@hotmail.com 

Tomos Rees

llangynin

llanboidy
Sefydliad y Merched
Yng nghyfarfod mis Mai, daeth Mr Nigel Hodson 
arbenigwr henebion o Peter Francis i siarad a’r 
aelodau.  Bu’n prisio a rhoi hanes henebion daeth 
rhai o’r aelodau gyda nhw i’r cyfarfod a chafwyd 
darlith ddiddorol ganddo am hanes ei yrfa yn y maes 
hwn.  Diolchodd Gwen iddo gyda Jan yn ennill y 
gystadleuaeth am ffurfio brawddeg a Susan Evans yn 
ennill y raffl.  Ffurfiwyd tîm Tip-It gan ddwy o’r 
aelodau, Gwen a Jayne ynghyd â Sheila o Dalacharn a 
daeth y tîm yn bumed yng nghystadleuaeth y Sir gan 
ennill pwyntiau gwerthfawr tuag at bencampwriaeth 
chwaraeon y Sir.

Llongyfarchiadau
Llongyfarchiadau calonnog i Gareth Elis a’r tîm a 
enillodd y wobr am y Ddrama Orau (Sain) am y 
cynhyrchiad Nes Daw’r Wawr yn yr Ŵyl Cyfryngau 
Celtaidd eleni.
Dyma ŵyl sy’n dathlu talent o’r gwledydd a 
rhanbarthau Celtaidd, o fewn y diwydiannau ffilm, 
teledu, radio a chyfryngau digidol.
Mae 26 o wobrau yn cael eu cyflwyno am ragoriaeth, 
a hynny am gynnwys yn yr ieithoedd Celtaidd, ynghyd 
â Saesneg, Ffrangeg, Sbaeneg a Galiseg.
Eleni, roedd yr ŵyl yn cael ei chynnal ym Melffast 
rhwng Mehefin 2il i ’r 4ydd.
Un o ddramâu Radio Cymru enillodd y categori 
‘Drama (Sain)’, sef Nes Daw’r Wawr.
Cafodd y ddrama gignoeth, gerddorol hon, ei darlledu 
ar Radio Cymru ar Sul y Cofiogyda throslais gan Cerys 
Matthews.
Mae’n dilyn tri milwr ifanc o Gymru dros ugain 
munud di-dor ar dir neb y Rhyfel Mawr, wedi’i fframio 
gan farddoniaeth Hedd Wyn. Gareth oedd yn chwarae 
rhan y prif gymeriad yn y ddrama, sef cymeriad o’r 
enw Gruff. 

Llongyfarchiadau i Elin a Llŷr Lloyd, Penlan House, ar 
enedigaeth merch fach, Lydia Marian, chwaer fach 
i Maria Eleri. Mae Maria yn amlwg yn cymryd ei rôl 
fel chwaer fawr o ddifri ac wrth ei bodd yn magu ei 
chwaer fach newydd!  
Llongyfarchiadau mawr oddi wrth y teulu i gyd. 

Llongyfarchiadau
Llongyfarchiadau mawr i Elen Lewis ( gynt o Lluest ) 
ar dderbyn swydd rheolwr Nyrsys Cymunedol 
Aberteif a Chastell Newydd Emlyn. Pob dymuniad da 
i’r dyfodol.
Llongyfarchiadau hefyd i’w brawd Tomos ar gynllunio 
a chreu Cadair Eisteddfod Genedlaethol Y Garreg Las.
Diolch
Dymuna Eurfyl ddiolch yn ddffuant i bawb am yr holl 
negeseuon yn ei longyfarch ar dderbyn gwahoddiad i  
ymuno â’r Orsedd yn Eisteddfod Y Garreg Las eleni.

llanglydwen

pwlltrap

G  WILLIAMS
a’i FEIBION

Monumental Masons

SEIRI MEINI COFFA
Pentre Yard

San Clêr
Ffôn: (01994) 231390

Dymunwn yn dda i Rhiannon Jones, Garth Rhos, 
sydd wedi treulio cyfnod yn yr ysbyty yn ddiweddar.
Bethlehem Newydd
Cafwyd oedfa ddiddorol yng nghwmni Tudur 
Dylan Jones ar Fai 10fed yna ar Fai 17eg hyfryd oedd 
croesawu aelodau o eglwysi Gofalaeth Casblaidd i 
ymuno gyda ni mewn oedfa dan arweiniad aelodau 
Gofalaeth Bethlehem Newydd a Gibeon. Roedd yno 
gynulleidfa niferus o dros 50. Roedd yn gyfle i 
ddangos y capel ar ei newydd wedd a rhoi blas o’r 
holl waith dyngarol a wneir gan Tŷ Croeso.

Diolch i’r ymwelwyr am gyfrannu tuag at ein hapêl am 
nwyddau glanhau ac ymolchi ar gyfer Lloches y 
Menywod. Diolch i bawb a gymerodd an yn ystod yr 
oedfa ac a fu’n helpu mewn unrhyw fodd. 
Ar Fai 31ain roedd yr oedfa dan ofal y Parch. John 
Gwilym Jones a chafwyd neges bwrpasol ganddo ar y 
damhegion.
Mae Bethlehem Newydd yn hwb i Gyfundeb Gorllewin 
Caerfyrddin ar gyfer  sesiynau hyfforddi Undeb yr 
Annibynwyr. Cynhaliwyd chwe sesiwn dros fisoedd Mai 
a Mehefin. Mae grwp niferus wedi ymgynnull yno a 
braf oedd  cael dysgu a thrafod gyda’n gilydd.

Lydia Marian a Maria Eleri. 

Tŷ Croeso
Derbyniwyd  apêl gan Loches y Gwragedd Caerfyrddin 
am nwyddau golchi a hylendid. Casglwyd nifer dda o 
eitemau. Diolch i bawb a wnaeth gyfrannu gan 
gynnwys aelodau Gofalaeth Casblaidd.

Trefnwyd Bore Coffi fel rhan o Croeso Cynnes ar Fai 
19eg er mwyn codi arian at y Jay C Trust. Y trefnwyr 
oedd Lynette, Sue, Audrey a Janet a gwirfoddolwyr 
eraill Croeso Cynnes gyda chefnogaeth Sefydliad y 
Merched a’r Clwb Crefft. Roedd y capel yn llawn dop a’r 
stondinau yn werth eu gweld. Codwyd y swm rhyfeddol 
o £1000 tuag at yr elusen. 

bancyfelin
Gibeon
Cynhaliwyd Oedfa’r Pwnc yng Ngibeon ar brynhawn 
Sul, Mai 10fed. Braf oedd gweld llawr y capel yn llawn 
a rhyw 25 o blant yn bresennol. Cafwyd hanesion o’r 
Beibl am anifeiliaid, Arch Noa gan ieuenctid Gibeon, y 
golomen gan Ysgol Sul Ffynnonbedr, Jona a’r morfil gan 
blant Cana a Daniel yn ffau’r llewod gan ieuenctid 
Bancyfelin. Y gwersi mae anifeiliaid yn medru eu dysgu 
i ni am gyd-weithio oedd thema yr anerchiad gan 
Beti-Wyn o Gibeon. Gwnaed y diolchiadau gan y Parch. 
Beti-Wyn James. Diolch i’r plant a’r ieuenctid am eu 
gwaith ac i Trefina am gyfeilio.

Ar ddydd Iau, Mai 14eg cynhaliwyd Cwrdd Chwarter 
Cyfundeb Gorllewin Caerfyrddin yng Ngibeon. Yn 
oedfa’r prynhawn Meirion a Iona oedd yn gyfrifol am y 
rhannau arweiniol a chafwyd hanes diweddar yr achos 
yng Ngibeon gan Beti-Wyn. Yn ystod y gynhadledd 
prynhawn darllenwyd ymateb i lythyr a ddanfonwyd 
oddi wrth y Cyfundeb at lysgennad Unol Daleithiau 
America ym Mhrydain yn gwrthwynebu rhyfel Iran. 
Diolch i Maria Evans am gyfeilio ar fyr rybudd. Rhwng y 
ddwy oedfa darparwyd te. Diolch i bawb a fu’n gweini 
a chynorthwyo. 
Yn oedfa’r nos ieuenctid Gibeon oedd â gofal y 
rhannau arweiniol a gwnaethant hynny yn raenus. 
Llywydd Undeb yr Annibynwyr, y Parch. Owain Llŷr 
Evans, Caerdydd, oedd yn pregethu a chafwyd neges 
rymus iawn ganddo am yr heriau sy’n ein hwynebu yn 
ein heglwysi heddiw a rhai argymhellion am y ffordd 

Ieuenctid Gibeon a fu’n cymryd rhan yn y Cwrdd 
Chwarter.

Plant a Ieuenctid Ysgolion Sul Gibeon, Cana, 
Bancyfelin a Ffynnonbedr a fu’n cymryd rhan.

Cydymdeimlwn â Emrys Morgan Sarnbwla ar 
farwolaeth ei chwaer Hannah Mary. Roedd hi’n fodryb, 
hefyd, i Rose Harries.

ymlaen. Gwnaed y diolchiadau gan Jean Lewis o Gapel 
y Graig Trelech. Beti-Wyn oedd yn cyfeilio yn oedfa’r 
hwyr. Diolch i bawb a gyfrannodd at ddiwrnod
llwyddiannus.

Capeli Cana a Bancyfelin
Bore Coffi
Cynhaliwyd Bore Coffi hyfryd yng Nghapel Heol Awst, 
Caerfyrddin fore Mercher Mai 6ed. Pwrpas y bore oedd 
codi arian tuag at gostau cyhoeddi Papur yr Ofalaeth 
sef Y Ddolen. Agorwyd y bore gan Mr Alun Charles sef 
golygydd y papur a diolch iddo am ei waith ar hyd y 
blynyddoedd gyda phapurau’r ofalaeth. Cafwyd 
cymdeithasu braf â’n gilydd. 

Tir y Bont
Llanglydwen
Hendy Gwyn ar Daf

PLYMIWR
Gosod ystafelloedd ymolchi

Oedfa Bwnc
Cynhaliwyd Oedfa Bwnc flynyddol Capeli Bancyfelin, 
Cana, Ffynnonbedr a Gibeon ar brynhawn Sul, Mai 
10fed. Tro Gibeon oedd croesawu a threfnu’r oedfa 
eleni. Thema’r oedfa oedd anifeiliaid y Beibl a 
chyflwynwyd darlleniadau o’r Beibl ac emynau gan 
y pedair Ysgol Sul; Arch Noa gan Ysgol Sul Gibeon, 
Y Golomen gan Ffynnonbedr, Stori Jona gan Cana a 
Daniel y Ffau’r Llewod gan Bancyfelin.  
Cyflwynodd Beti-Wyn James (Gibeon) neges hyfryd 
i’r plant gan ganolbwyntio ar y morgrugyn, sy’n 
cydweithio; gwyddau sy’n cymryd eu tro i arwain, a’r 
Meerkat sy’n gwarchod eraill. Da oedd gweld llawr y 
capel yn llawn a’r plant a’r bobl ifanc i gyd ar eu gorau.  
Diolch i Meilyr, Macsen, Lilwen, Manon, Ava ac Annie 
am gynrychioli Cana ac Enlli ac Alffi Bancyfelin. Yno 
hefyd yn cefnogi yr oedd Elis a Gruff o Ysgol Sul Cana. 
Cafwyd oedfa lawen a bendithiol iawn. Yr organydd 
oedd Trefina Jones.

Capel Cana
Cynhaliwyd cwrdd pregethu blynyddol Capel Cana, 
Bancyfelin ar nos Fercher, Mai 13eg a daeth cwmni 
da ynghyd i wrando ar y Parchg Emyr Williams yn 
rhannu’r Gair ac yn ein hatgoffa am flaenoriaethau 
bywyd. Cafwyd oedfa fendithiol iawn dan ei arweiniad 
a mwynhawyd swper hyfryd yn y festri wedi’r oedfa.

Capel Bancyfelin
Cynhaliwyd cwrdd pregethu blynyddol Capel  
Bancyfelin ar nos Iau, Mai 21ain a daeth cwmni da 
ynghyd i wrando ar y Parchg Rhys Lock yn pregethu 
ar y thema ‘Iesu y Bugail Da’. Cafwyd oedfa fendithiol 
iawn dan ei arweiniad a mwynhawyd swper hyfryd yn 
y festri wedi’r oedfa.

login
Calfaria
Oedfaon
Diolch o galon i’r Parch. Peter Thomas a Mr Alun 
Lenny am eu gwasanaeth yn ddiweddar, 
gwerthfawrogwn hyn yn fawr iawn.
Dyma drefn yr oedfaon ar gyfer yr wythnosau nesaf :-
Mehefin  28ain - Eirian Wyn - Cwrdd 10.30
Gorffennaf 12fed - Judith Morris  Cymun 10.30
                    26ain - Natalie Morgan Cwrdd 10.30

Penblwydd  hapus
Dymunwn  benblwydd hapus iawn a phob dymuniad 
da i Aeres Jones, fydd  yn 90 oed ar Gorffennaf 29ain.

Y Fynwent
Mae’r fynwent yn edrych yn daclus ac yn gymen 
unwaith eto, diolch o galon i Dan Phillips am ei waith.

Jones Login
Mae Jones Login yn falch o gyhoeddi y gall bellach 
gyflenwi ei lyfryn teithiau a gwyliau 2027 yn y 
Gymraeg. Dywedodd Endaf Jones:
Rwyf wedi bod eisiau gwneud hyn ers amser maith, 
hynny yw cynhyrchu llyfryn cwbl ddwyieithog, ond 
mae’r costau argraffu a phostio ychwanegol yn 
ormodol. Felly, yn lle hynny rwyf wedi ysgrifennu 
fersiynau Cymraeg a Saesneg ar wahân, a gall ein 
cleientiaid nawr ofyn am eu fersiwn ddewisol.
Ffoniwch 01437 563277 neu e-bostiwch 
endaf@joneslogin.co.uk i roi cyngor.

Cyfrifydd Technegol 
 

GWASANAETH 
CADW CYFRIFON

Fferm Blaenwaun, Hebron
Ffôn: 01994 419005

Symudol: 07854 212799
 

Yn drwyddedig gan 
Association of Accounting Technicians 

 

 

 

Salon Harddwch a Chyflenwol 
Crymych 

Triniaeth o safon mewn  
awyrgylch gartrefol gan Nia 

 Delwedd 
07814 543634 

Llongyfarchiadau 
Llongyfarchiadau i Ceri Jones, Bronant, Login ar 
gwblhau ei brentisiaeth 4 blynedd gyda Truck & Bus 
Wales & West yn Abertawe fel technegydd cerbydau 
trwm.
Mae wedi cael ei ddyrchafu’n brif Dechnegydd Bysiau 
a Choetsys yn nepo Abertawe ac ers iddo gymhwyso, 
mae hefyd wedi cofrestru fel rhan o’r tîm ‘ar alwad’ 
sy’n darparu cymorth dadansoddi a thrwsio ar ochr y 
ffordd.
Wedi 4 blynedd o deithio i Abertawe bob dydd, mae 
e nawr yn edrych i symud i’r ardal yn agosach at y 
gwaith.
Da iawn Ceri a phob lwc i’r dyfodol gan y teulu cyfan.

Canolfan Ffynnonwen
Cynhaliwyd cyfarfod blynyddol y ganolfan ar nos Iau, 
Mai 14eg. am 7 o’r gloch. 
Gwnaed Roy Llewellyn yn Lywydd Anrhydeddus am ei 
wasanaeth oes i’r ganolfan. Braint oedd urddo Roy â’r 
anrhydedd hon, ein Llywydd Anrhydeddus cyntaf. 
Dewiswyd swyddogion newydd gan fod Sarah 
Robinson a Meinir Eynon am orffen eu swyddi. 
Gwnaed Meinir Eynon yn gadeirydd, Beth Webb yn 
ysgrifennydd ac mae Cathy O’Keeffe yn bodloni aros 
fel trysorydd.
Trefnwyd noson gwis ar nos Sadwrn, Mehefin 20fed 
am 7 o’r gloch. Lynn a Ray Burnell sy’n trefnu. 
Cofiwch gefnogi, mae yn noson arbennig yn llawn 
hwyl a chwerthin.
Bydd barbeciw ar Gorffennaf 18fed am 4 o’r gloch. 
Gwneir y trefniadau terfynol ar y noson gwis.

Clawr llyfryn teithiau a gwyliau 2027.

RUSSELL THOMAS
GWASANAETH HURIO JCB

PEIRIANT CLODDIO 360°
TRACTOR A THREILAR

Copper Beech, Efailwen,
Clunderwen

Ffôn:        01994 419529
Symudol: 07971 558514

07970 420322

llandysilio
Priodas Ruddem
Llongyfarchiadau mawr i Huw a Sandra Morris ar 
ddathlu eu Priodas Ruddem sef 40 o flynyddoedd 
priodasol.

Priodi
Dymunwn briodas hapus iawn i Ceridwen John  a Iain 
Stirland ar eu priodas ar Mai 24ain yn  hen Neuadd y 
Dre Marylebone, Westminster, Llundain. Mae Ceridwen 
yn ferch i Dylan a Maureen John o Hendre Ganol. 

....Hefyd priodas hapus i Sioned Dugmore a Rob John ar 
Mai 23ain. Mae Sioned yn ferch i Andrew ac Iris 
Dugmore o Landysilio.

Penblwyddi
Penblwydd hapus yn 60 oed i Wendy Thomas a Dave 
Jones, gynt o Landysilio. Bydd Wendy yn 60 ar 
Mehefin 18fed, ac roedd Dave yn 60 ar Chwefror 
18fed. 

CYFANWERTHWYR 
FFACTORAU CERBYD

DAVID HARRIES
& Co

Westgate, West Street,
Hendygwyn ar Daf

Ffôn: 01994 241100
Batteries, Belts, Bearings, Compressors,
Clutches, Filters, Hydraulics, Oil, Paint.

DH DH

Cydymdeimlo
Cynhaliwyd angladd un o aelodau hynaf Capel Pisga 
sef Mrs Muriel Thomas, Felin Llwyndwr ym mynwent 
Pisga ar ddydd Gwener, Mai 29ain. Cydymdeimlwn ag 
Elonwy a Howell James (Tŷ Coch) ac Emma, David, Rhys 
a Sion Thomas (Forlan Mot) ar eu colled.
Capel Pisga
Gorffennaf 5ed
9 yb. Cymun - Y Parchedig Eirian Wyn Lewis
Gorffennaf 12fed
2 yp.  - Gwasanaeth Cyfundebol. Cofeb Waldo 
Mynachlogddu. 
Gorffennaf 19fed
9 yb. Cymun  - Y Parchedig Eirian Wyn Lewis
Awst 
Dim gwasanaethau ym Mhisga yn ystod mis Awst.
Mae Cwrdd Chwarter capeli Cyfundeb Sir Benfro o dan 
nawdd Capeli Antioch a Phenygroes  ar ddydd Mercher, 
Gorffennaf 8fed.
Cynhelir y cyfarfod yng Nghaffi Beca, Efail Wen, yn 
dechrau am 2 o’r gloch pryd y disgwylir Llywydd yr 
Undeb, y Parchg Owain Llŷr Evans i’n hannerch.
Capel Blaenconin
Yn ystod misoedd y gaeaf mae rhai o aelodau 
Blaenconin a ffrindiau wedi bod yn gwau festiau, 
capanau a ‘teddy bears’ a’u danfon nhw at bobl sydd 
yn llai ffodus. Dyma lun o’r gwaith. 

clunderwen
Llongyfarchiadau
Llongyfarchiadau i Brymor ac Angela Thomas, 
Brynderwen, wrth iddyn nhw ddathlu penblwydd eu 
priodas 65 o flynydde! Priodwyd yn Eglwys Llandysilio 
ar 24ain Mai 1961 Pob hwyl wrth y teulu!

Eisteddfod yr Urdd
Llongyfarchiadau i blant a staff Ysgol Brynconin ar eu 
llwyddiant yn Eisteddfod yr Urdd Ynys Môn yn 
ddiweddar. 

Clwb Ffermwyr Ifanc Clunderwen
Canlyniad gwych yn niwrnod y Rali ar ddydd Sadwrn, 
Mai 23ain. Rhai o uchafbwyntiau y dydd oedd barnu 
stoc, yr arwydd ac wrth gwrs ennill y mwyafrif o 
bwyntiau yn y cystadlaethau iau.
Hollol anhygoel. Da iawn wir i Mari a’r tîm am eu holl 
waith caled. Mae yn anodd gyda chlwb mor ifanc, ond 
mae’r dyfodol yn edrych yn dda. Cadwch fynd gyda’r 
gwaith da.

Llanwinio

cwmfelin mynach

EISTEDDFOD GENEDLAETHOL Y GARREG LAS 2026 
- Pwyllgor Apêl Llanwinio, Cwmbach, Blaenwaun a 
Cwmfelin Mynach
Mae’n bleser cael cyhoeddi fod y pwyllgor uchod wedi 
cyrraedd a chroesi’r targed a osodwyd tuag at 
Eisteddfod y Garreg Las 2026. Diolch i bawb yn yr 
ardal gyfan am gefnogi’r gwahanol weithgareddau. 
Diolch i’r canlynol am eu rhoddion ariannol: Capel 
Ramoth, Cwmfelin Mynach; Capel Moreia, 
Blaenwaun; Eglwys Llanwinio; Cyngor Cymuned
 Llanwinio; Pwyllgor Adloniant Llanwinio; Mrs Nansi 
Evans, (Elw gwerthiant llyfr barddoniaeth); Merched y 
Wawr, Cangen Gronw. 
Yn ogystal cynhaliwyd Noson gemau a gwin; Bingo 
Nadolig; Twmpath yng nghwmni Dawnswyr Talog; 
Rasys ceffylau dan ofal Elfed Lewis; Taith Tractorau ar 
y cyd â Phwyllgor Llanboidy. Gwerthwyd Raffl Fawr yr 
Eisteddfod; Raffl Calendr a Chrysau T hefyd.

Ramoth
Diolch i’r Parch. Huw George am ei wasanaeth yn yr 
oedfa gymun ar Sul, Mai 10fed.
Croesawyd Mark a Sian, plant y diweddar Mary a 
Peter Davies (Mary yn enedigol o Waunfawr, 
Llanboidy), i’r oedfa yn Ramoth.
Yn dilyn yr oedfa, cynhaliwyd gwasanaeth preifat i’r 
teulu, pan gladdwyd gweddillion eu rhieni ym 
mynwent Ramoth, yn agos at fedd eu Tad-cu a’u 
Mamgu.
Trefn oedfaon mis Gorffennaf:
Sul 5ed: Oedfa gymun dan ofal Miss Donna George  – 
10.30
Sul 12fed: Oedfa yng ngofal Parch. Huw George – 
10.30

Diolch
Dymuna Wyn a Meirwen Evans, Y Felin ddiolch yn 
fawr iawn am y cardiau a’r negeseuon yn eu 
llongyfarch ar ôl derbyn gwahoddiad i ymuno â’r 
Orsedd yn Eisteddfod Y Garreg Las. 
Hoffai Gwynlais, Mary a’r merched mynegi eu diolch 
diffuant i bawb a anfonodd gardiau o gydymdeimlad, 
blodau, negeseuon ac a ffoniodd yn dilyn marwolaeth 
ei frawd, Iori Phillips. Diolch o galon i chi gyd am eich 
cefnogaeth a’ch tosturi.

Diolch o galon am yr holl alwadau ffôn, cardiau ac 
anrhegion a gefais yn ystod fy arhosiad diweddar yn 
yr ysbyty. Gwerthfawrogir yn fawr iawn - Iori a Ceri 
Saer Blaenffynnon

Gwellhad
Dymuniadau gorau a gwellhad buan i Ceri Saer, 
Blaenffynnon a fu’n anhwylus yn ddiweddar.
….hefyd i Graham Bebb, Yr Encil Gwyn, sydd wedi cael 
llawdriniaeth yn ddiweddar.

Eisteddfod yr Urdd
Gwelwyd Alaw Evans, Llangyndeyrn yn cystadlu yn yr 
Eisteddfod ym Môn gydag Ysgol Gwenllian ac Adran 
Ffynnonddrain.

Clwb Croeso
Dyddiadau Clwb Croeso yn Neuadd Clunderwen, o 
11yb tan 1.30yp
Mehefin 18fed
Gorffennaf 2il
Gorffennaf 16eg  (yr un olaf cyn egwyl yr haf)

Enillwyr dewis dyddiad allan o’r dyddiadur i godi arian 
tuag yr Eisteddfod Genedlaethol Y Garreg Las, 2026.
1af. Eleanor Russel, Llanbed.  £30
2il. Heti Davies, Clunderwen.  £20
3ydd. Matthew Morgan Clunderwen £10

Adeiladw•	 Adeiladwr
•	 Adeiladau newydd 
•	 Adnewyddiadau
•	 Llwybrau a phatios
•	 Plastero a sgimio
•	 Adnewyddu simneiau

hendygwyn ar daf

Yn y llun gwelir Delyth Owen, Delyth Lewis ac Eleri 
Lewis yn cyflwyno siec o £705 I Nyrsys Cymunedol 
Cwm Taf, er cof am Mrs Haulwen Lewis Cefnypant 
House.

Hanner can mlynedd yn ôl….
Pasiant o fywyd Ann Griffiths 1976
Mae dau gant a hanner o flynyddoedd ers geni yr 
emynyddes Ann Griffiths.  Yn 1976, sef 200 mlynedd 
ers ei geni, yn ystod Cymanfa Bedyddwyr Caerfyrddin a 
Cheredigion pan oedd y diweddar Cyril Evans, Penybont 
yn Llywydd, perfformiwyd pasiant o fywyd Ann Griffiths 
yng nghapel Ramoth.
Ysgrifennwyd a chynhyrchwyd y pasiant gan y 
diweddar Rhoswen Llewellyn gyda chymorth y Parch. 
Peter Thomas.  Bu sawl perfformiad mewn capeli eraill 
a mawr oedd y canmol ym mhob man!

Clwb Bowlio Mat Byr Hendy-gwyn
Unwaith eto y tymor yma roedd y clwb yn chwarae 
yn Ail Adran Sir Gaerfyrddin. Gyda mwy o dimau 
wedi ymuno roedd rhaid chwarae 22 o gemau gyda 
llawer o deithio o amgylch y sir.  Er hyn llwyddwyd 
i chwarae’r gemau i gyd a diolch i’r aelodau am 
eu hymroddiad. Ar ddiwedd y tymor, o’r 22 gêm a 
chwaraewyd, llwyddwyd i ennill 12 gan orffen yn 
drydydd yn y gynghrair gyda 126 o bwyntiau gan 
golli allan o gael dyrchafiad i’r Adran Gyntaf o 9 
bwynt. Roedd hyn yn ganlyniad digon boddhaol.                                                                                        
I orffen y tymor bu’r aelodau yn cymryd rhan mewn 
cystadlaethau o fewn y clwb. Cafwyd noson wobrwyo 
yng Nghlwb Bowlio Hendy-gwyn. Braf iawn oedd cael 
cwmni ein haelod oes, Mr Ron Jenkins a  gyflwynodd 
y tlysau i’r enillwyr. Senglau: Mike Williams; Parau: 
Richard Harris, Claude James; Triplau: Marjorie a David 
Cripps, Richard Harris; Rinc: Howie Roberts, Trefor 
Evans, Richard Harris, Mel Jenkins. Yn anffodus roedd 
ein Llywydd, Mr David Harries yn methu bod yn 
bresennol ond rydym fel clwb yn diolch yn 
fawr iddo am ei gefnogaeth yn ystod y tymor.                                                                                                   
Saib yn awr dros yr haf cyn ail ddechrau ym mis Medi. 
Mae croeso cynnes i aelodau newydd bob amser ac 
rydym yn cwrdd ar nos Fawrth yn Neuadd y Dref. 



18 Y CARDI BACH MEHEFIN 2026

Detholiad o anrhegion
Cymraeg a Saesneg

o safon
Ffôn: 07528 945287 / 07766 418843

Ebost: llawncariad@gmail.com
Facebook: Llawn Cariad
www.llawncariad.co.uk

 

Ffôn: 01239 831537 
e.bost: suzannejonesbyb@gmail.com 

1 Prospect Place, Crymych, SA41 3QQ 

 Nwyddau glanhau ac ymolch naturiol 
 Nwyddau wedi eu pobi yn y siop. 
 Bwydydd cyflawn a chynhwysion  bob dydd. 
 Gwasanaeth archebu nwyddau a hampers  
         ar gael drwy'r flwyddyn  
 

 Bwydydd a diodydd 
o Gymru a thu hwnt. 

 Bwydydd at ddeiet 
arbennig 

 Bwydydd moethus 

Eileen John
Penblwydd hapus arbennig iawn i Eileen John, Cartref 
Gofal Waungron wrth iddi ddathlu ei phenblwydd yn 
95 oed ar Mai 17eg. Daeth y teulu a ffrindiau ynghyd 
yng Nghaffi Beca ar y dydd Sadwrn i ddathlu, a 
dathliad arall prynhawn dydd Sul yn y Cartref pan 
alwodd llu o ffrindiau i ddymuno’n dda i Eileen.
Mae Eileen am ddiolch i staff Cartref Waungron am 
benblwydd i’w gofio ac i’r teulu a ffrindiau am y 
cardiau, anrhegion a’r galwadau a gafodd.

Teyrnged George Bancroft 1934-2026
Fe gollodd Hendy Gwyn un o’i chymeriadau hynaf 
ac amlycaf ar ddiwedd mis Mawrth eleni. Bu farw 
George Bancroft yn sydyn ar ôl cael trawiad ar y 
galon. Bu fyw bywyd hir a hapus. Yn wir bu’n byw’n 
annibynnol ym Morth Ceri hyd at y diwedd. Magwyd 
George ym Mhenygroes, ger Crosshands ac roedd 
yn unig blentyn i Joseph a Mary. Saesneg oedd iaith 
yr aelwyd, gan fod ei fam yn ddi-Gymraeg. Daeth y 
Gymraeg yn brif iaith i George pan gyfarfu â’i wraig 
Sheila. Cafodd ei addysg yn Ysgol Ramadeg 
Rhydaman ac yna aeth i Goleg y Brifysgol Abertawe i 
astudio Cemeg. Fe aeth ymlaen i wneud Diploma 
mewn Addysg ac yn Cannock Chase, Swydd 
Staffordd, y cafodd ei swydd dysgu gyntaf. Yn 1955 
fe’i apwyntiwyd yn bennaeth adran yn Llanfair ym 
Muallt ac yn ystod y cyfnod yma fe gwblhaodd ei 
Radd Feistr mewn Cemeg.

Fe gyfarfu George â Sheila yn wreiddiol pan oeddynt yn 
eu harddegau drwy Eglwys Gorslas. Yn y 1950au hwyr fe 
ddechreuodd y ddau ganlyn a dyweddïo yn 1962. Fe’u 
priodwyd yn 1964 yn Eglwys Gorslas ac fe wnaethant 
ymgartrefu yn Llanfair ym Muallt. Bu’n briodas hapus a 
dedwydd a wnaeth barhau am dros 57 o flynyddoedd, 
hyd at farwolaeth Sheila yn 2021. Ganwyd tair o ferched 
iddynt, Sian Elin, Lowri a Heledd. Yn 1966 symudodd y 
teulu i Gaerfyrddin a bu George yn gweithio fel Darlithydd 
yn Adran Gwyddoniaeth Coleg y Drindod Caerfyrddin. Yna 
yn 1971 fe’i benodwyd yn brifathro Ysgol Ramadeg Hendy 
Gwyn a symudodd  y teulu  i Borth Ceri. Un o 
weithredoedd cyntaf George oedd creu ffrwd Gymraeg; 
doedd dim un yn bodoli gynt. Fe wnaeth lwyddo i 
gyflwyno dwyieithrwydd naturiol a rhwydd yn yr ysgol. Mi 
fyddai yna wasanaeth dwyieithog ar ddechrau pob bore ac 
mi fyddai George bob tro yn gwisgo gŵn du academaidd 
ar gyfer yr achlysur. Tua 500 o ddisgyblion oedd yn yr ysgol 
dros y cyfnod ac roedd pawb yn ffitio i mewn i’r                            
neuadd, gyda’r rhai hŷn yn sefyll yn y cefn. Roedd George 
yn brifathro cadarn ond fe gyfaddefodd ei fod yn ddigon 
hoff o ddisgyblion drygionus, ond iddynt fod yn barod i 
dderbyn eu cosb a chyfrifoldeb. Bu George yn brifathro 
Hendy Gwyn am 18 o flynyddoedd, ac yn wir, efe oedd y 
prifathro olaf o unrhyw ysgol ramadeg yng Nghymru. Fe 
weithiodd i’r Swyddfa Addysg am gyfnod wedyn, cyn 
ymddeol yn 1992. Roedd gan George nifer o 
ddiddordebau. Roedd yn dda gyda’i ddwylo ac yn
arbennig o hoff o waith coed. Fe adeiladodd nifer o bethau 
ar gyfer y cartre, gan gynnwys seld a chwch Mirror Dinghy. 
Un flwyddyn fe wnaeth ganŵs gyda rhai o ddisgyblion y 
chweched dosbarth. Roedd George hefyd yn aml i’w weld 
y tu ôl i olwyn y bysiau ysgol – yr un coch i ddechrau ac 
yna Bertie, yr un sgwâr gwyrdd. Mi wnaeth Bertie hyd yn 
oed oroesi trip allan i Pipriac, cyfeilldref Hendy Gwyn, yn 
Llydaw. Roedd George a’r teulu yn hoff iawn o deithio a 
bob haf mi fyddai’r teulu yn mynd i ffwrdd yn y garafán, 
naill ai i Dresaith neu i’r cyfandir. Yn y blynyddoedd 
diwethaf fe ddaeth Tyddewi i fod yn ffefryn. Trenau stêm 
oedd diddordeb arall mawr George ac yn ddiweddar fe 
wnaeth fwynhau tripiau penblwydd - Rheilffordd Dyffryn 
Rheidol pan yn 90 oed a’r Gloucester Warwickshire Steam 
Railway y llynedd. Roedd wrth ei fodd ac fe dreuliodd 
drwy’r dydd yn mynd o Toddington i Cheltenham ac yn ôl i 
Toddington ac yna gwneud yr un peth unwaith eto! Roedd 
colli Sheila yn 2021 yn ergyd fawr i George ond, chwarae

teg iddo, fe wnaeth y gorau o bethau a chadw 
agwedd bositif. Fe barhaodd i fod yn aelod brwd o’r 
gymuned leol ac yn aelod ffyddlon o Gapel y 
Tabernacl. Roedd yn gadarn ei gefnogaeth o Ganolfan 
Hywel Dda, ac fel y Llywydd Anrhydeddus, roedd yn  
aml yn mynd o gwmpas y dre yn codi arian i’r 
coffrau. Ychydig iawn o bobl fyddai’n llwyddo i ddianc 
heb gefnogi mewn rhyw fodd! Roedd teulu yn bwysig 
iawn i George. Roedd yn dad cariadus i Sian Elin, 
Lowri a Heledd, yn dad-yng nghyfraith i Vaughan a 
David, yn dadcu i Ceri, Enfys, Ffion, Bethan, Iwan, 
Liwsi a Dafydd ac yn hen-dadcu i Lewis, Efa a Jac. Heb 
anghofio am Popi, ei annwyl gi. Dymuna’r teulu 
ddiolch i bawb am eu caredigrwydd a’u geiriau o 
gydymdeimlad yn eu profedigaeth.

                                               Sian-Elin

Clwb 100 Canolfan a Gerddi Hywel Dda
1taf: Twm a Math Rogowski
 2ail: Annette Rosser
 3ydd: Adeiladwyr Davies 
4ydd: Edward John, Fferyllfa Clunderwen

rhydwilym
Llongyfarchiadau i Michael James a Rose Charnley a 
briododd yn Rhydwilym ar  Mehefin 5ed. Maent wedi 
ymgartrefu yn Blacknuck, ger Maenclochog. Pob 
hapusrwydd a iechyd iddynt.

Ganol fis Mai croesawyd y Parchedig Peter Thomas yn 
ôl i Rydwilym, a chafwyd oedfa fendithiol a chynnes 
iawn. Roedd oedfa olaf mis Mai dan ofal Alun Lenny, a 
chafwyd oedfa hyfryd arall.
Da clywed bod Dennis Lewis wedi dod adref o'r ysbyty 
unwaith eto. Pob dymuniad da iddo.
Ein cydymdeimlad diffuant â Howell James ar 
farwolaeth ei fam yng nghyfraith, Muriel Thomas, yn 
ddiweddar.
Oedfaon mis Mehefin a mis Gorffennaf:
Mehefin 28ain  - Y Parchedig Eirian Wyn am 2 o'r gloch
Gorffennaf 12fed - Y Parchedig Judith Morris am 2 o'r 
gloch (oedfa gymun).

“Gwasanaethu ein cymuned ers 30 mlynedd”

Partiau, Gwasanaeth 
Tractorau Newydd ac Ail-law
Ffôn: 01994 240349 / 240770

EFAILWEN
Hoelion Wyth Beca
Ar Mai 8fed, aethom ar daith ddirgel a drefnwyd gan 
Eurfyl Lewis, ein swyddog adloniant. Teithiom ar fws 
Midway drwy heolydd troellog Gorllewin Sir Gâr cyn 
cyrraedd bwthyn Y Gangell, ger pentref Blaen-y-coed. 
Y Gangell oedd cartref genedigol y gweinidog, y bardd 
a'r emynydd Howell Elvet Lewis - Elfed. (1860 – 1953).
Yno i’n croesawu a’n tywys oedd Delme Phillips. 
Cawsom ychydig o hanes y bwthyn dwy ystafell ac atig 
isel, lle y magwyd deg o blant. Elfed oedd yr hynaf 
ohonynt. Mae’r bwthyn yn amgueddfa fechan sy’n 
arddangosfa o ychydig o’i hanes. 
Roedd yntau wedi dechrau pregethu pan yn dair ar 
ddeg oed a bu’n gwneud hynny hyd nes iddo farw 
yn naw deg tri oed. Bu’n weinidog yn Buckley, Hull, 
Llanelli, Harecourt, Llundain ac am gyfnod o dri deg 
chwech mlynedd gyda’r annibynwyr yn Nhabernacl, 
Kings Cross, Llundain.
Aethom ymlaen wedyn i gapel y teulu ym mhentref 
Blaen-y-coed a gweld y ffenestr liw sydd wedi ei 
fframio a roddwyd i Elfed wrth iddo orffen yn Kings 
Cross. Dangoswyd y bedd lle claddwyd ei lwch yn 1953 
i ni hefyd.
Diolchwyd i Delme gan ein Cadeirydd Eifion Evans cyn i 
ni deithio ymlaen i gael swper blasus yn Nhafarn Beca, 
Trelech. Diolch i Eleri a Chris am y croeso cynnes a’r 
bwyd blasus.
Edrychwn ymlaen am seibiant dros yr haf, cyn ail 
gychwyn ar nos Fercher, Medi 30ain.

JOHN S DAVIES
Un o blant Forlan Fach, y Môt, Maenclochog ac yn 
wreiddiol o deulu masnachwyr Maengwyn, Efailwen 
yw John. Derbyniodd John ei addysg bellach yng 
Ngholeg Brenhinol Cerdd a Drama Caerdydd lle, fel 
myfyriwr gwnaeth sefydlu ei gôr cyntaf. Ers hynny mae 
wedi derbyn Cymrodoriaeth oddi wrth y Coleg a llawer 
o wobrau eraill, sy’n cydnabod ei gyfraniad 
anhygoel i gerddoriaeth yng Nghymru gan gynnwys 
MBE.
Buodd yn dysgu yn Berkshire cyn dychwelyd i’w sir 
enedigol yn 1966 i fod yn Bennaeth Cerdd yn Ysgol 
Uwchradd Abergwaun ac i ddatblygu cerddoriaeth 
gerddorol yn yr ardal. Dywedodd y diweddar Athro 
William Mathias ei fod yn gatalydd bendigedig ac yn 
ddyn oedd yn gorfodi pethau i ddigwydd. Sefydlodd 
Ŵyl Gerddorol Abergwaun ac, fel Cyfarwyddwr Artistig, 
bu’n ei drefnu rhwng 1970 a 2006.
Mae John wedi sefydlu ac arwain sawl côr - Côr Dyfed 
am ddeunaw mlynedd hyd at 1985; dechreuodd Gôr 
Ieuenctid Sir Benfro yn 1991; Côr Dewi Sant yn ein 
hardal ni;  mae wedi arwain Côr Caerfyrddin ac wedi 
gweithio gyda Chôr Cenedlaethol Ieuenctid Cymru. Bu  
hefyd yn arwain côr Eisteddfodau Cenedlaethol 
Hwlffordd, Abergwaun, Tyddewi a Chasnewydd 
(Gwent) ac mae’n aelod o’r Orsedd.  Mae wedi derbyn 
dau wahoddiad i weithio gyda Chôr Dynion Melbourne 
yn Awstralia. Mae hefyd wedi cyfrannu fel beirniad i 
nifer o eisteddfodau gan gynnwys Eisteddfod y Garreg 
Las yn Llantwd eleni.

Gwasanaeth Cyflawn am Arwyddion, 
Argraffu a Lifrau Cerbydau

01994 231749
post@eaglesigns wales.co.uk
www.eaglesigns wales.co.uk

Uned 3/4, Parc Tir Owen, 
San Cler. SA33 4BY

Y GARREG LWYD 
Heol Salem, Sancler

Cartref Oddi Cartref 
 

Ffoniwch y rheolwraig 
01994 230855

Ar Fai 30ain arweiniodd John ei gyngerdd olaf 
bendigedig gyda Chantorion John S Davies o flaen 
cynulleidfa fawr a gwerthfawrogol ar noson ola’ Gŵyl 
Gerdd Eglwys Gadeiriol Tyddewi 2026. Sefydlodd y Côr 
siambr hwn ym 1977 ac mae wedi ymddangos ledled y 
Deyrnas Unedig, yn yr Eidal, ar radio, teledu ac mewn 
recordiau. Mae wedi bod yn bleser i ni yn Sir Benfro 
( ynghyd â’r rhai sydd wedi teithio i’r digwyddiad am 
flynyddoedd) glywed y rhain bob prynhawn dydd 
Calan am 34 blwyddyn, yn yr Eglwys Gadeiriol. Mae’r 
rhaglenni wedi cynnwys eitemau traddodiadol ond 
hefyd gweithiau corawl newydd gan gyfansoddwyr fel 
Eric Jones, Meirion Wynn Jones, Richard Elfyn Jones a’r 
diweddar Paul Williams.
Mae cyfraniad John S i gerddoriaeth yng Nghymru 
wedi bod yn amhrisiadwy. Yn ogystal â’r cyfleoedd mae 
wedi’u creu i gantorion ar ddechrau eu gyrfaoedd mae 
wedi trefnu cyngherddau i’r rhai sydd yn 
mwynhau canu.    

trelech
Llongyfarchiadau mawr a gwresog i’r Cynghorydd Jean 
Lewis am gael ei hanrhydeddu â’r wisg las ar ddydd 
Gwener Eisteddfod y Garreg Las am gyfraniad 
arbennig i Gymru, yr iaith Gymraeg a chymunedau 
lleol. Mae Jean yn ysgrifennydd gweithgar a 
chydwybodol o Gapel y Graig ynghyd â bod ynghlwm 
wrth nifer o bwyllgorau a mudiadau Cristnogol eraill. 
Yn ogystal â bod yn Gynghorydd Sir gweithgar a 
chydwybodol mae hefyd ar fwrdd llywodraethol Ysgol 
Hafodwenog ac Ysgol Meidrim. Mae wedi rhoi oriau 
o’i hamser i fudiadau y Ffermwyr Ifanc ac i’r Urdd 
ynghyd â dysgu nifer o blant yr ardal i baratoi gogyfer 
gweithgareddau cyhoeddus. Mae’n llwyr haeddiannol

o’r anrhydedd. Llongyfarchiadau mawr i holl blant a 
ieuenctid yr ardal am wneud cyfraniad mor arbennig i 
Eisteddfod yr Urdd Ynys Môn. Da iawn i chi gyd.

Cylch Meithrin Trelech
Mae grant diweddar wedi galluogi'r Cylch i brynu ystod 
eang o adnoddau o ansawdd uchel sydd wedi'u 
cynllunio i gefnogi datblygiad plant drwy chwarae. 
Ymhlith yr adnoddau newydd mae teganau addysgol, 
deunyddiau celf a chrefft, offer dysgu awyr agored, sied 
dywod, a chelfi amrywiol tu fewn.

Mae'r plant wedi bod yn brysur iawn dros yr 
wythnosau diwethaf yn cymryd rhan mewn amrywiaeth 
o weithgareddau hwyliog ac addysgol sy'n cefnogi eu 
dysgu a'u datblygiad.
Bu'r plant yn datblygu eu creadigrwydd drwy gymryd 
rhan mewn gweithgareddau paentio lliwgar, gan 
archwilio gwahanol liwiau, siapiau a thechnegau wrth 
greu eu campweithiau eu hunain.
Fel rhan o'u dysgu am y byd o'u cwmpas, aeth y plant ar 
daith sain natur i'r ardal goetir lleol. 
Mwynhaodd y plant hefyd ymweliad â'r parc lleol lle 
buont yn gwrando ar stori gyda'i gilydd cyn cael picnic 
yn yr awyr agored.
Yn ystod taith o amgylch y pentref, bu'r plant yn chwilio 
am siapiau yn yr amgylchedd lleol. Yn ddiweddar, mae'r 
plant wedi bod yn dysgu am fwyd iach ar ôl mwynhau'r 
stori boblogaidd "Y Lindysyn Llwglyd Iawn". Ar ôl 
darllen y stori, buont yn trafod gwahanol fathau o fwyd, 
yn adnabod ffrwythau a llysiau, ac yn dysgu am 
bwysigrwydd bwyta'n iach.

Capel y Graig, Trelech
Trist iawn yw cofnodi marwolaeth aelod a fu’n gefnogol 
i’r achos yng Nghapel y Graig sef Mrs Mary Davies, 3 
Pwllmarl, Felindre, Llandysul, gynt o Blaenffynnon, 
Trelech, a fu farw ar ddydd Llun, Mawrth 16eg, priod 
ffyddlon y diweddar Islwyn, mam, mam-yng-nghyfraith, 
mam-gu a hen fam-gu hoffus ac annwyl.  Cynhaliwyd 
y gwasanaeth preifat a oedd yng ngofal y Parchg Aled 
Maskell a Jean Lewis ym mynwent Capel y Graig, 
Trelech, ar ddydd Mercher, Ebrill 8fed.  Cydymdeimlir 
yn ddwys ac yn ddiffuant gyda’r teulu oll yn eu tristwch 
a’u galar.  
Hoffem ddiolch i’r Parchg Robin Samuel, Parchg Guto 
Llywelyn,  Sion Page, Dafydd Evans, Coda Ni, hefyd 
aelodau’r ofalaeth am oedfaon bendithiol yn ystod y 
misoedd diwethaf.  
Ar brynhawn Sul, Mai 17eg,  cynhaliwyd Cymanfa 
Bwnc Capel y Graig a Phen-y-bont yng Nghapel y 
Graig.  Yr holwr gwadd oedd y Parchg Robin Samuel a 
llywyddwyd yr oedfa gan Jean Lewis.  Cymerwyd at y 
rhannau arweiniol gan Steffan Harries.  Cawsom 
gyflwyniadau ardderchog gan blant Ysgol Sul Capel y 
Graig ar y thema `Bagiau’  gyda Ffion Harries yn eu 
holi.  Gan fod Cymorth Cristnogol yn dathlu 80 mlwydd 
oed eleni, penderfynwyd defnyddio eu sgript ar gyfer 
ieuenctid y ddwy eglwys. Yn dilyn cyflwyniadau’r plant 
a’r bobl ifanc, bu’r oedolion a’r bobl ifanc yn canu ac yn 
darllen y ddeuddegfed bennod o lythyr Paul at y 
Rhufeiniaid, o’r nawfed adnod hyd at ddiwedd y 
bennod - Rheolau’r Bywyd Cristionogol. Fe’u holwyd 

Diolch yn fawr iawn i bawb wnaeth gymryd rhan neu 
gefnogi ein hwythnos o gerdded gyda ‘cylchoedd yn 
cerdded’ ychydig wythnosau yn ôl. Codwyd swm 
arbennig o £443.20 tuag at y Cylch. 
Yn ddiweddar cynhaliwyd ein ras peli blynyddol yn 
Nhrelech gyda dros 1000 o beli wedi gwerthu. Hoffai’r 
Cylch gymryd y cyfle hwn i ddiolch i bawb am eu 
cefnogaeth wrth werthu a phrynu’r peli, i Agri Trader 
am noddi’r digwyddiad yn hael, Llew Davies am 
ddiddanu pawb ar y noson ac i Ysgol Gynradd 
Hafodwenog a Tafarn Beca am alluogi ni i gynnal y 
digwyddiadau yno. 
Yr enillwyr ar y noson oedd
1af – Sam a Kate, Lleinau
2il - Heather Shaw
3ydd – Eirian Howells, Eithinduon
Ar y noson tynnwyd y Clwb 100 olaf am y flwyddyn, 
llongyfarchiadau i:
1af – Huw Thomas
2il – Geraint a Rhian Williams (Mared a Heledd)
3ydd – Gwennan Evans
4ydd – Tegwyn Jones a Ffion Harries (Owain, Elain a 
Llywelyn)
Canlyniad y Super Draw
1af – Delme a Meinir James 

2il – Megan Brown
3ydd – Shona Morris (Nia Morris)
4ydd – Eleri Dufty 
Diolch i bawb am ymuno yn y Clwb 100 eleni; mi fydd y 
clwb yn ail ddechrau ym mis Medi ac mae croeso mawr 
i chi gysylltu er mwyn ymuno a chael y cyfle i 
ennill gwobrau drwy’r flwyddyn. Cysylltwch gyda rhieni 
un o blant yn y Cylch, danfonwch neges at 
ytrelechcylchmeithrin@gmail.com neu danfonwch 
neges drwy dudalen facebook y Cylch.
Bydd mabolgampau Trelech yn cael eu cynnal ar nos 
Wener, Gorffennaf 3ydd ar gae Ysgol Hafodwenog ac 
yn dechrau am 5:30yh. Croeso cynnes i bawb. Diolch i 
Ysgol Hafodwenog am eu caniatâd i ddefnyddio’r holl 
gyfleusterau.

London House
Crymych

yn drylwyr ac yn gartrefol iawn gan y Parchg Robin 
Samuel a diolch yn fawr iawn iddo am ei waith.  
Canwyd ymhellach ddau emyn gan bobl ifanc 
Pen-y-bont a Chapel y Graig.  Diolch yn fawr iawn i’r 
plant, pobl ifanc, oedolion a phawb ddaeth ynghyd i 
gefnogi’r Gymanfa.    Diolch yn fawr i Eirlys ac Anwen 
Phillips am hyfforddi’r plant.  Diolch i Elinor Jameson 
a Linda Davies o Ben-y-bont, i Eirlys Phillips, Rosemary 
Evans a Jean Lewis o Gapel y Graig am eu gwaith gyda’r 
bobl ifanc a’r oedolion. Roedd y casgliad yn mynd tuag 
at Gymorth Cristnogol. Yn dilyn yr oedfa,  
gwerthfawrogwyd yn fawr iawn y lluniaeth a’r  
danteithion blasus a chyfle i sgwrsio yn y Ganolfan.    
Diolch i bawb wnaeth gyfrannu at lwyddiant  y 
Gymanfa Bwnc eleni eto.  Diolch yn fawr iawn hefyd i’r 
Parchg Emyr Williams am holi a mynd drwy’r bennod 
yn fanwl yn yr Ysgol Ateb.   

Pobl Ifanc wrth eu gwaith. 

Penblwydd hapus i Glyn Biggs fydd yn 12 ar y 
21 ain o Orffennaf.  Mae Glyn yn ŵyr i Iori a Ceri 
Saer, Blaenffynnon, Cwmfelin Mynach ac yn byw 
yn Warrington. 

Penblwydd hapus i Osian Snelson, Caerfyrddin, a 
fydd yn 10 oed ar Orffennaf 4ydd.  Cariad mawr 
wrth Dad, Mam, Caleb a Gwilym, Tadcu a Mamgu 
Cwmfelin, Taid Dinbych a’r teulu oll. 

PENBLWYDD HAPUS

 BAR BECA 
Rhosfach, Efailwen 
Guto Jenkins 

 

Oriau agor Gaeaf: Hydref 1af-31 Mawrth 
(Ar gau Llun, Mawrth a Mercher) 
Agor Iau a Gwener: 4.30yp - 11yh 

Sadwrn a Sul 3yp - 11yh 
 

Oriau Haf: Ebrill 1af - 30ain Medi 
(Ar gau nos Lun) 

 
 

Agor Mawrth, Mercher, Iau 5.30yh - 11yh 
Gwener, Sadwrn, Sul 3yp - 11yh 

 
Ffôn: 07554 664316 

Gŵyl Fel ‘Na Mai, 2026
Wel am ŵyl, wêth.
Does fawr o syndod o gwbwl, y bu Gŵyl Fel ‘Na Mai 
yn lwyddiant ysgubol ‘leni ‘to. Yn dathlu ei 
phen-blwydd yn bum mlwydd oed, daeth tyrfa i 
odre’r Frenni i weld enwau mwyaf y Sîn Roc Gymraeg 
yn rocio yng Nghrymych.
Mae’r ŵyl sbesial hon yn rhan o’n brethyn ni nawr ym 
mro’r Preseli, ac mae llwyddiant parhaus yr ŵyl, o Fai 
i Fai yn gwbwl amlwg i bawb sy’n mentro ‘sha 
Crymych ddechre Mai bob blwyddyn.
‘Leni, wedd yr arlwy yr un mor ddeniadol â phob 
blwyddyn arall dros y bum mlynedd ddiwethaf. Yr 
arlwy a gyfer y plantos yn bownsio drwy’r dydd, gyda 
Lowri Siôn a Ben Dant ymhlith y diddanwch, oedd 
yn hynod boblogaidd, fel o hyd. Daeth Blŵi a Dewin i 
ddweud helo hefyd!
Wedyn, yr ardal ieuenctid ar ei newydd wedd i’r 
arddegwyr yn ein plith, heb anghofio’r wledd pur o 
fwydach a phrydau oedd ar gael, o fore gwyn tan nos, 
yn llythrennol. Wedd rhywbeth at ddant pawb yng 
ngwir ystyr y gair.
I ddechre’r adloniant ar y ddwy lwyfan wedd 
ysgolion lleol yr ardal: Bro Preseli ac Aberteifi yn rhoi 
tân i’r ŵyl, wedyn Manon a Chwaer yn dod i'r llwyfan 
i swyno’r gynulleidfa.
Y Ferch o Didrath wedyn, Lowri Evans wrth gwrs, 
wedd yn plesio’i chynulleidfa cartref heb os, gyda’i 
chaneuon cyfarwydd. Daeth Aeron Pughe wedyn, i 
ddiddanu ddiwedd p’nawn, a phlesio’r ffans 
cerddoriaeth gwlad, heb os, gyda Lowri ac Aeron yn 
perfformio. Wedyn, Dewin. Wedd Dewin hefyd ar eu 
home-turf yng Ngŵyl Fel ‘Na Mai, ac yn hen 
gyfarwydd â chwarae ar lwyfan yr ŵyl. Yn gyn-enillwyr 
Gwobr Richard a Wyn, mae Dewin yn prysur-gwneud 
eu marc ar y Sîn Roc Gymraeg.
Does dim dwywaith y bu Ar Log yn hit mawr hefyd. 
O do! Roedden nhw’n wych, ac yn gwneud i bawb 
deimlo’n rhan o’u perfformiad nhw. Er ddaeth y glaw 
ryw ychydig, wnaeth hyn ddim amharu mewn unrhyw 
ffordd ar fwrlwm a diddanwch yr ŵyl. Daeth Ynys a 
Dros Dro i rocio ar y llwyfan, a’r dawnsio’n parhau yn 
y glaw.
Wedyn, roedd sied Llwyfan y Frenni yn orlawn i weld 
un o fandiau mwyaf poblogaidd y sîn, Bwncath. 

Roedd pawb o bob oed, yn bloeddio pob cân, ac mae’n 
deg dweud, dw i’n meddwl, y gwnaeth pawb fwynhau’n 
arw. Roedd troi i edrych ar fôr o wynebau cyfarwydd yn 
canu ‘Fel hyn ‘da ni fod’ yn gwbwl 
wefreiddiol a dweud y gwir.
Wel os nad oedd maeddu hynny, wel dyma Eden yn 
camu i’r llwyfan. WAW! Roedd gweld byddin o bobol o 
bob oed yn canu Paid â bod ofn, yn wefr. Dim llai.
Elfen newydd ddaeth i’r ŵyl ‘leni wedd y ‘Canu Oci’. 
Fe wirfoddolodd nifer o bobol  i fentro ar y llwyfan i 
ganu gyda band byw, am y tro cynta’, a diddanu’r dorf 
o’u blaenau. Mae’n deg dweud y bu hyn yn lwyddiant 
mawr a dwi’n hyderus y gwnaeth y perfformwyr 
fwynhau yr eiliadau arbennig hynny. Unwaith eto, dyma 
Gŵyl Fel ‘Na Mai yn meithrin talent y dyfodol.
Fel yr arfer, roedd naws cwbwl arbennig i’r ŵyl- wrth 
weld pobol o bob oedran yn siarad, yn dawnsio ac yn 
sgwrsio, ac mor braf oedd gweld hynny ‘leni ‘to.
Awyrgylch sy’n gwneud gŵyl. Ac mae’n deg dweud bod 
gan yr ŵyl hon awyrgylch mwy nag arbennig- gwell nag 
unrhyw un arall cewch chi o Fôn i Fynwy.
Mi fydda’ i’n diolch bob blwyddyn am yr ŵyl arbennig 
hon, ond yn fwy na dim, am ei gwirfoddolwyr. Dim ond 
gwirfoddolwyr sy’n gwneud anferthedd trefnu gŵyl fel 
hon yn bosib, a hynny’n ddi-ffws, yn ddi-ffwdan, ac yn 
ddi-glod o hyd. Diolch amdanyn nhw, bob un. Hir oes, 
Gŵyl Fel ‘Na Mai.
                                                                       Fflur James

 Llanboidy 
Swyddfa Bost 

 

Nwyddau o bob math 
 

Diodydd 
 

Loteri 
 

 

Ffôn: 01994 448221 

Côr Lleisiau Preseli
Mae Lleisiau Preseli yn gôr cymunedol llais naturiol 
wedi'i leoli yn nhirlun hardd y Preseli yn Sir Benfro. 
Nod y grŵp yw adeiladu cymuned gref o gantorion 
lle gallwch fynegi eich dawn gerddorol, ildio i'ch 
anghenion dynol cynhenid i symud i gerddoriaeth a 
chael cyfarfod â phobol eraill yr un pryd. Rydym yn 
cwrdd  yng Nghanolfan Gymunedol Hermon bob nos 
Fawrth rhwng 6.30 a 8.30 yn ystod tymor ysgol.
Rydym yn canu mewn harmoni ac acappella- heb 
gyfeiliant offerynnol - gan gynnal ystod eang o 
gerddoriaeth: Blues, gospél, funks, pop a gwerin o 
bob cwr o'r byd, gan gynnwys caneuon o Gymru. 
Mae'r grŵp hwn ar agor i bawb: o gantorion 
profiadol i'r rhai nad ydynt erioed wedi bod mewn 
grŵp canu. Gyda'n gilydd rydym yn canu caneuon 
a fydd yn lleddfu ac yn codi calon, yn rhoi tap i'ch 
traed a gwên ar eich gwefusau- mae canu yn hawl 
gynhenid, felly camwch i mewn a hawlio eich hawl.
Sefydlwyd Lleisiau Preseli yn 2021 a chrëwyd 
ymdeimlad cryf o gymuned yn gyflym iawn. Yn ystod 
y 5 mlynedd diwethaf mae'r côr wedi mynd o nerth i 
nerth ac mae ganddynt tua 60 o aelodau bellach. Er 
ein bod yn parhau i ganolbwyntio ar ganu er mwyn 
y llawenydd, rydym hefyd yn perfformio mewn 
digwyddiadau cymunedol a llynedd fe wnaethon 
berfformio yng Nghadeirlan Tyddewi. Ar ddechrau 
pob tymor, gwahoddir pobl newydd i “sesiwn blasu” 
am ddim i gael teimlad o'r hyn a wnawn.
Arweinydd y côr yw Maya Waldman, cerddor 
cymunedol lleol gyda 20 mlynedd o brofiad o wneud 
i bobl ganu gyda llawenydd a hyder. Mae Maya yn 
dod â llawenydd, egni a thrugaredd i'w haddysgu. 
Ers 2014 mae hi hefyd wedi arwain Sweet Harmony, 
côr o 50 o aelodau yng Nghaerfyrddin.
Am fwy o wybodaeth am Leisiau Preseli - https://
www.facebook.com/groups/preselivoices 
Sweet Harmony www.sweetharmonychoir.co.uk 
Cysylltwch gyda Maya - singingforeveryone@gmail.
com

Menter Gorllewin Sir Gâr
Wrth i’r fenter edrych ymlaen at gyfnod yr haf, 
byddwn yn brysur yn cefnogi stondin y Mentrau Iaith 
yn Eisteddfod Genedlaethol y Garreg Las gan ei bod yn 
cwympo yn nalgylch y Fenter.  Bydd yr Eisteddfod eleni 
yn cael ei chynnal yn Llantŵd, rhyw dair milltir tu fas i 
Aberteifi o Awst 1af tan yr 8fed ac mi fydd ‘na 
rywbeth at ddant pawb, felly dewch draw i’n gweld.  
Bydd ein gŵyl flynyddol yn digwydd ar Gorffennaf 
11eg ym Mharc Myrddin, Caerfyrddin ond nid i bobl 
Caerfyrddin yn unig y mae Gŵyl Canol Dre.  Mae hon 
yn ŵyl i bobl Sir Gâr a gorllewin Cymru gyfan.  Bydd 
dwy lwyfan yn llawn talentau o’n hysgolion lleol yn 
ogystal ag artistiaid cenedlaethol.  Bydd dros 40 o 
weithdai amrywiol, 20 busnes yn gwerthu cynnyrch 
lleol a mudiadau niferus yn cefnogi ac yn cynnig 
gweithgareddau.  Bydd ardal gyfan gyda ni ar gyfer 
chwaraeon a digon o fwyd a diod i gadw pawb yn
 hapus.  Mae’r ŵyl yn rhad ac ddim felly rhowch 
Gorffennaf 11eg yn eich dyddiaduron!  Rydym 
hefyd yn brysur yn trefnu gweithgareddau haf i blant 
ysgolion Cynradd ac Uwchradd yr ardal a hynny yng 
Nghanolfan y Paddlers ym Mhont Tyweli, Llandysul a 
Chanolfan Antur Allanol Aspirations ger Hermon, 
Cynwyl Elfed. Bydd rhain yn cael eu cynnal ar Awst 
11eg, 13eg, 18fed a’r 20fed ac yn addas i blant 
blynyddoedd 4 i 9.  I gofrestru, neu i wybod mwy am 
ein gweithgareddau, dilynwch ni ar y cyfryngau 
cymdeithasol a chysylltwch ar ymholiad@mgsg.cymru 

CYFLWYNO CORON A CHADAIR EISTEDDFOD 
GENEDLAETHOL EISTEDDFOD Y GARREG LAS 

‘Braint’ dyn lleol o greu Cadair y Garreg Las

‘Braint ac nid dyletswydd’ oedd creu cadair Eisteddfod 
Genedlaethol y Garreg Las eleni, yn ôl y crefftwr a’r dyn 
lleol, Tomos Lewis. Yn wreiddiol o Langlydwen, mae Tomos 
yn gweithio fel athro Dylunio a Thechnoleg yn Ysgol Caer 
Elen, Hwlffordd. Fe hefyd yw perchennog y cwmni 
crefftwaith ac ysgythru, Dail Pren. Cafodd y gadair, sy’n 
symbol o hanes a diwylliant y 3 Sir, ei dadorchuddio mewn 
digwyddiad yn Nhyddewi ar y 19eg o Fehefin. Cyflwynir 
y Gadair eleni gan Awdurdod Parc Cenedlaethol Arfordir 
Penfro, a rhoddir y wobr ariannol o £750 gan Geraint a 
Siân James, perchnogion siop Awen Teifi, Aberteifi. Testun 
y Gadair yw ‘Llinell | Llinellau’, a’r beirniaid yw Idris 
Reynolds, Mererid Hopwood a Carwyn Eckley.
Yn ôl Tomos, roedd yr ardal, sy’n golygu gymaint iddo, ‘yn 
ysbrydoliaeth fawr’ wrth ei dylunio, ynghyd â syniadau gan 
ddisgyblion o ysgolion lleol wedi cyfres o weithdai. Gyda’i 
ddiweddar Dad-cu Llwynhelyg yn ei annog ef a’i frawd, 
Ifan, i daro hoelion i mewn i bren â morthwyl, (a Tomos 
‘mond yn 3 oed!) mae diddordeb Tomos mewn gwaith 
pren wedi bodoli ers oed ifanc. Wedi astudio’r pwnc ar 
gyfer TGAU a Lefel A yn Ysgol y Preseli, Crymych, parhau 
gwnaeth y diddordeb, gan iddo fynd ymlaen wedyn i 
astudio gradd mewn Dylunio a Thechnoleg ym Mhrifysgol 
De Cymru. Ymhlith y prosiectau y mae Tomos fwyaf balch 
ohonynt, mae’r cyfle i greu Cadair Eisteddfod mudiad y 
Ffermwyr Ifanc yn 2022 wrth i Sir Benfro gynnal yr ŵyl, 
cadair oedd yn efelychu siâp Carreg Waldo. Wedi hynny, yn 
2024, aeth Tomos ymlaen i sefydlu busnes ei hun, sef Dail 
Pren. Mae’r busnes yn arbenigo mewn crefftwaith pren, 
arwyddion a gwaith ysgythru ac yn ei gadw’n brysur ochr 
yn ochr â’i swydd llawn amser. Wrth ddisgrifio’r profiad o 
gael ei ddewis i greu cadair Eisteddfod Genedlaethol y 
Garreg Las, dywedodd Tomos ei fod yn ‘fraint ac nid 
dyletswydd’. “Mae gweld yr Eisteddfod yn dod i Sir Benfro 
yn un peth” meddai, “ond mae cael chwarae rhan 
allweddol ynddi yn golygu hyd yn oed mwy. Hoffwn 
ddiolch i deulu, ffrindiau, y Parc Cenedlaethol a’r 
Eisteddfod am eu cefnogaeth a’u hanogaeth yn ystod y 
broses.”
I ychwanegu at gyffro’r teulu, bydd tad Tomos, Eurfyl 
Lewis, yn cael ei urddo eleni ar ddiwrnod y seremoni 
cadeirio, a hynny am ei gyfraniad i’r gymuned, ond hefyd 
am ei waith fel is-gadeirydd y gronfa leol. 
Wrth ddisgrifio dyluniad y gadair, dywedodd Tomos fod 
hanes a diwylliant yr ardal wedi bod ‘yn ysbrydoliaeth 
fawr’. Mae cefn y gadair wedi ei chreu wrth uno tri darn 
o bren derw - hyn i gyfleu’r ffordd mae tair Sir wedi uno 
i greu bodolaeth Eisteddfod Genedlaethol y Garreg Las, 
meddai. Mae top y gadair yn efelychu amlinell 
mynyddoedd y Preselau, neu’n fwy penodol Foel Cwm 
Cerwyn a Foel Feddau. Wrth esbonio’r rhesymeg,

dywedodd Tomos: “Dyma’r olygfa a’r amlinell o’r 
Preselau sydd i’w gweld o Fynachlog-ddu, fy hoff 
le. Roedd mam, Jill Lewis, a fu farw y llynedd, 
hefyd yn enedigol o Fynachlog-ddu, ac felly 
mae’n olygfa gyfarwydd, gartrefol ac arbennig”. 
Mae breichiau’r gadair wedi eu creu fel dwy 
iet. Pwrpas hyn, yn ôl y crefftwr, yw cynrychioli 
hanes pwysig Merched Beca. Yn yr un modd, 
maent yn cynrychioli'r ietiau ar lwybr yr arfordir 
ac yn addas o gofio mai Awdurdod Parc 
Cenedlaethol Arfordir Penfro sydd yn cyflwyno’r 
gadair eleni. Mae’r ietiau hefyd yn cynrychioli’r 
diwydiant amaeth sy’n ddiwydiant pwysig a 
llewyrchus o fewn y 3 Sir. Gydag enw swyddogol 
yr Eisteddfod yn cyfeirio at y Garreg Las, ‘doedd 
dim dwywaith’, yn ôl Tomos, y byddai rhan o’r 
garreg yn cael ei harddangos ar y gadair. Fe 
benderfynodd felly ddefnyddio’r garreg las i greu 
nod y cyfrin. Wedi’i lleoli ar dop y gadair, mae’r 
garreg las ‘yn cael sylw amlwg’. 
Mae sedd y gadair wedi ei chreu o ddefnydd 
gwlân ‘Y Garreg Las’ gan Felin Tregwynt. Mae’r 
flanced yn rhan o gasgliad arbennig a 
chyfyngedig i gefnogi Eisteddfod y Garreg Las ac 
wedi ei chreu yn y felin wlân yn Sir Benfro. Mae’r 
patrwm yn ‘deyrnged’, meddai’r cwmni, ‘i’n 
treftadaeth Gymreig’. Gyda’r Eisteddfod 
Genedlaethol yn dathlu 850 mlwyddiant eleni, 
roedd Tomos yn teimlo ei bod hi’n ‘bwrpasol’ i 
gysylltu hanes yr Arglwydd Rhys â’r Eisteddfod 
Genedlaethol gyntaf gyda dyluniad y gadair 
eleni. “Mae’r flwyddyn ‘2026’ wedi ei ysgythru 
ar y gadair yn yr un ffordd ag y mae’r ‘1176’ wedi 
ei ysgythru ar gadair yr Arglwydd Rhys yng 
Nghastell Aberteifi” meddai. “Mae siâp gwaelod 
y gadair o’r blaen hefyd yn ymdebygu i gadair yr 
Arglwydd Rhys.”
Ac wrth sôn am Aberteifi, ar waelod y gadair o’r 
cefn mae siâp pont i’w gweld. Mae hyn, yn ôl 
Tomos, yn cynrychioli tref Aberteifi, lleoliad yr 
Eisteddfod Genedlaethol gyntaf, ond hefyd yn 
cynrychioli’r pontio sydd wedi digwydd rhwng y 
tair Sir i wireddu Eisteddfod y Garreg Las.
Tra bod hanes a diwylliant y 3 sir wedi bod yn 
ysbrydoliaeth fawr felly, mae Tomos hefyd eisiau 
diolch i ddisgyblion ysgolion Bro Preseli, Caer 
Elen a Greenhill. “Wrth gynnal gweithdai yn yr 
ysgolion yn ystod y cyfnod cynllunio, cefais lawer 
o syniadau -  syniadau sydd wedi helpu i siapio’r 
gadair eleni”, meddai. 
Crëwyd y Goron gan Elen a Dylan Bowen o Gapel 
Iwan, Castell Newydd Emlyn. Cafodd y gadair 
a’r goron eu dadorchuddio mewn seremoni yn 
Oriel y Parc, Tyddewi ar Mehefin 19eg fel rhan o 
ddigwyddiad oedd yn cychwyn dathliadau 850 yr 
Eisteddfod.

MARI GRUG YW LLYWYDD YR ŴYL 
Parhad o’r tudalen flaen… 

Magwyd Mari ar fferm ym Mynachlog-ddu, a 
derbyniodd ei haddysg yn Ysgol y Preseli, Crymych, 
cyn graddio yn y Gymraeg o Brifysgol Caerdydd a 
mynd i weithio i’r cyfryngau, yn gyntaf fel actores yn 
y gyfres ‘Darn o Dir’, cyn cychwyn ei gyrfa gyflwyno 
ar raglen ‘Planed Plant’ ac yna ymuno â thîm tywydd 
Newyddion S4C pan lansiwyd y gwasanaeth ar ei 
newydd wedd. 
Mae hi hefyd wedi cyflwyno rhaglenni o rai o 
ddigwyddiadau mwyaf Cymru, megis yr Urdd, y Sioe 
Fawr, yr Ŵyl Gerdd Dant, a’r Eisteddfod Genedlaethol 
wrth gwrs. Erbyn heddiw, mae Mari’n fwyaf 
adnabyddus fel un o gyflwynwyr y rhaglenni dyddiol 
poblogaidd ‘Heno’ a ‘Prynhawn Da’, ac mae hefyd yn 
llais cyfarwydd ar Radio Cymru.
Ym mis Gorffennaf 2023, datgelodd Mari ei bod hi’n 
derbyn triniaeth ar gyfer canser y fron metastatig, 
a hithau ar y pryd ond yn 38 oed. Bellach, mae hi’n 
byw gyda’r canser sydd wedi lledu i’w nodau lymff 
a’i hafu. Dros y ddwy flynedd ddiwethaf mae hi wedi 
rhannu ei phrofiad personol o fyw gyda chanser yn 
ei phodlediad ‘1 mewn 2’, ac ar raglen ddogfen a 
ddangoswyd ar S4C. Mae hi hefyd yn llysgennad ar 
ran Ymchwil Canser Cymru.
Mari oedd Cyflwynydd y Flodeuged yn Eisteddfod 
Genedlaethol Tyddewi yn 2002, ac wrth gofio’r 
profiad arbennig dros ugain mlynedd yn ôl, 
dywed, “Roedd yn brofiad hyfryd cael bod yn rhan o’r 
Eisteddfod y tro diwethaf iddi ddod i’r ardal. Roedd 
honno’n wythnos brysur hefyd, gyda seremonïau’r 
Orsedd a’r cystadlu – a bod allan yn y nos yn 
mwynhau! Ac rydw i’n edrych ymlaen at gael 
chwarae rôl eleni eto a hynny fel Llywydd yr Ŵyl.”
Mae Mari’n dilyn amryw o Gymry amlwg fel Llywydd 
yr Ŵyl dros y blynyddoedd, gan gynnwys yr actor, 
Mark Lewis Jones, y cyflwynydd a’r DJ, Huw Stephens 
a’r aelodau seneddol, Liz Saville Roberts a Ben Lake. 
Bydd Mari hefyd yn cael ei derbyn i Orsedd Cymru 
er anrhydedd fore Gwener 7 Awst ar Faes Eisteddfod 
Genedlaethol y Garreg Las.

Wrth dderbyn y Goron a’r Gadair ar ran yr Eisteddfod, 
dywedodd Cadeirydd y Pwyllgor Gwaith, John Davies,
“Mae’r garreg las yn rhan greiddiol o’r ddau, yn union 
fel mae’r dalgylch wedi ein hysbrydoli ni dros y ddwy 
flynedd ddiwethaf wrth i ni gydweithio er mwyn 
sicrhau llwyddiant yr ŵyl eleni. Ydyn, maen nhw’n 
symbol cenedlaethol o’n hiaith a’n diwylliant, ond yr 
elfen leol sy’n rhoi ein stamp ni ar yr ŵyl ac ar y Gadair 
a’r Goron hardd sy’n cael eu cyflwyno i ni heno.”
Cynhelir seremoni’r Coroni ddydd Llun, Awst 3ydd am 
16.00, a seremoni’r Cadeirio ddydd Gwener, Awst 7fed 
am 16.00 yn y Pafiliwn.
Bydd modd gweld y Gadair a’r Goron mewn 
arddangosfa arbennig yng Nghastell Aberteifi tan 
ddiwedd Gorffennaf, pan fydd y ddwy’n cael eu cludo i 
faes Eisteddfod y Garreg Las.
Gellir prynu tocynnau ymlaen llawn drwy fynd i’r 
wefan, www.eisteddfod.cymru. Gellir hefyd brynu 
tocynnau wrth gyrraedd y Maes ar y dydd.  
Ewch ar-lein am wybodaeth am Eisteddfod 
Genedlaethol y Garreg Las a gynhelir yn Llantwd o 
1-8 Awst.

ysgol hafodwenog

ysgol beca

Gweithdy CISP
Trwy nawdd Cyngor y Celfyddydau, cafodd y disgyblion 
gyfle i gymryd rhan mewn gweithdai i greu 
animeiddiad. Cawsant gyfle i ddatblygu eu hochr 
gelfyddydol wrth greu animeiddiad ac actio/sgriptio 
ar gyfer y fideo. Diolch i Mr Aled Saunders am dreulio 
tridiau gyda ni yn dysgu a rhoi cyfleoedd i’r disgyblion. 
Chwaraeon 
Ar ddiwedd yr hanner tymor, cafwyd cyfle i fwynhau 
nofio hwyl ym mhwll nofio Castell Newydd Emlyn ar ôl 
hanner tymor cyfan o wersi a gala. 
Llongyfarchiadau i Noa ar ddod yn 1af, Rosie yn 2il, 
Cillian yn 4ydd, a Ruby yn 6ed yng 
nghystadleuaeth Traws Gwlad Cylch Cwm Taf. Gan 
fod y pedwar ohonynt wedi llwyddo i ddod o fewn y 
10 uchaf yn eu rasys, aethant ymlaen i’r rownd nesaf 
yn Nantgaredig. Llongyfarchiadau mawr i’r pedwar 
ohonoch. 
Diwrnod Codi Arian at Eisteddfod y Garreg Las
Fel rhan o’r ymgyrch leol eleni, cafodd y disgyblion 
wisgo gwisg eu hunain er mwyn cyfrannu at gynnal 
yr Eisteddfod Genedlaethol eleni yn Llantwd. Cafwyd 
disgo yn llawn cerddoriaeth Gymraeg hefyd i fwynhau 
yn ystod amser chwarae. Diolch i bawb am eu 
cyfraniadau. Llwyddwyd i godi £82.50 at yr achos. 
Cyngerdd Doniau a Chyhoeddiad Arbennig
Cynhaliwyd Cyngerdd Doniau Hafodwenog yn Neuadd 
Talog ar Mai 18fed. Cyngerdd oedd hwn i godi arian 
at fynd i Eisteddfod yr Urdd ym Môn trwy arddangos 
perfformiadau amrywiol y disgyblion wedi iddynt fod 
yn cystadlu yn yr Eisteddfodau Cylch a Sir. Braf hefyd 
oedd croesawu Mrs Meinir James fel Llywydd y noson, 
a diolch iddi am ei rhodd hael. 
Ond cafwyd cyfle i rannu newyddion arbennig iawn ar 
ddechrau’r noson gydag Erin yn datgan bod ei mam, 
Mrs Lleucu Williams (Athrawes CA2) wedi geni mab 
bach. Llongyfarchiadau gwresog felly i Jac a Lleucu 
Williams ar enedigaeth Caio Tomos, ac i Erin ar ddod 
yn chwaer fawr. Dymunwn bob hapusrwydd i chi fel 
teulu. Braf felly yw medru croesawu Miss Shannon 
Harris atom fel athrawes CA2 tra bod Mrs Williams i 
ffwrdd ar gyfnod mamolaeth. Croeso mawr i chi atom 
a gobeithio y cewch fwynhad yn ystod eich cyfnod yn 

Ysgol Hafodwenog. 
Eisteddfod yr Urdd Ynys Môn
Gyda gwyliau’r Sulgwyn, daeth yr amser i deithio i 
Ynys Môn eleni ar gyfer Eisteddfod Genedlaethol yr 
Urdd. Cafwyd llwyddiant wrth i Cillian ennill yr ail 
wobr yn y gystadleuaeth creu llun 2D gyda’r thema 
‘Breuddwydion’, ac fe lwyddodd y parti unsain ddod 
yn drydydd. Llongyfarchiadau hefyd i Iwan yn y 
ddawns werin i fechgyn Bl 9 ac iau, y ddawns stepio 
blwyddyn 6 ac iau ac i’r ddawns werin bl 6 ac iau. 
Diolch o waelod calon i’r staff, gwirfoddolwyr a 
rheini a fu wrthi’n cynorthwyo ac yn hyfforddi dros 
y misoedd diwethaf. Mae’n galonogol iawn i weld 
cymuned glos yr ysgol yn cyd-dynnu i roi’r 
cyfleoedd amhrisiadwy hyn i’n disgyblion. 
Llongyfarchiadau hefyd i bob disgybl am eu 
hymroddiad wrth ymarfer a pharatoi at yr 
Eisteddfod. 

Cystadleuaeth Draws Gwlad 
Llongyfarchiadau i bob un o’n disgyblion wnaeth 
gymryd rhan yng nghystadleuaeth traws gwlad ar 
Mai 7fed yn Ysgol Griffith Jones. Da iawn i Hannah 
am groesi’r llinell yn drydydd! Llongyfarchiadau i 
ddisgybl blwyddyn 4 am gynrychioli Ysgol Beca mor 
dda yn rownd nesaf y traws gwlad ar Mai 22ain. 

Y Parti Unsain a ddaeth yn drydydd gyda Dr Carol 
James a Miss Sioned Beynon (cyfeilydd). 

Wythnos Ymwybyddiaeth Fyddar
Yn ystod wythnos Ymwybyddiaeth y Byddar buodd 
yr Ysgol yn cymryd rhan mewn llawer o

ysgol bancyfelin

weithgareddau. Roedden wedi trafod ein hobïau a 
chwaraeon trwy BSL a cheisio defnyddio BSL wrth 
weithio a chwarae. 

Diwrnod Ymwybyddiaeth Prader-Wili
Ar Mai 15fed gwnaeth Ysgol Beca ddathlu Diwrnod 
Ymwybyddiaeth Prader-Wili. Mwynhaodd y disgyblion 
weithgareddau fel dylunio crys-t, toes chwarae oren a 
chwarae llanast. Roedd yn hyfryd i weld y plant yn 
gwisgo oren er mwyn codi ymwybyddiaeth o 
Prader-Wili.
Llangrannog 
Mwynhaodd y disgyblion 2 noson yn Llangrannog. 
Aethon nhw lawr i'r traeth, sgïo, cwads, rhaffau uchel, 
disgo a llawer mwy. Roedd y plant wedi gweithio yn 
arbennig fel tîm er mwyn goroesi heriau. Roedd y plant 
wedi ymddwyn yn wych ac fe hoffem ddiolch i’r staff 
am alluogi nhw i gymryd rhan yn y daith. Diolch i staff 

Eisteddfod Genedlaethol
Cawsom ddiwrnod arbennig ar Mai 28ain. Roedd hi’n 
hyfryd gweld ein Parti Unsain yn cystadlu ar lwyfan 
cenedlaethol yn Eisteddfod yr Urdd yn Ynys Môn. 
Hoffem ddiolch yn fawr iawn i Mrs Thomas am yr holl 
oriau’n ymarfer gyda’r plant, Miss Morris am arwain, 
Sioned Beynon am gyfeilio ar y piano, ac i rieni a staff am 
wneud y siwrne hir i gefnogi. Ni wir yn gwerthfawrogi’n 
fawr! Ond rhaid bod y diolch mwya’ yn mynd i’r plant, 
chi wedi cynrychioli’r Ysgol mor dda, ac roedd hi’n fraint 
cael clywed chi’n canu. Diolch a llongyfarchiadau i chi 
gyd.

Rownd Derfynol Traws Gwlad Ysgolion Sir
Gaerfyrddin 
Llongyfarchiadau i’r criw heini yma a fu’n cystadlu yn 
rownd derfynol traws gwlad y Sir a gynhaliwyd yng 
Nghlwb Rygbi Nantgaredig yn ddiweddar.  

Sioe Gofalwr y Sêr gan Lowri Siôn 
Hyfryd oedd croesawu Lowri Siôn i’r ysgol i gynnal 
sioe a gweithdy Gofalwr y Sêr. Roedd plant Dosbarth 
y Llan wir wedi mwynhau perfformio ac actio ac 
roedd hi’n hyfryd gweld y disgyblion yn llawn 
bwrlwm a brwdfrydedd. 

ysgol Brynconin
Celf a Chrefft yr Urdd
Llongyfarchiadau i bawb o Ysgol Brynconin am 
gystadlu mor dda yn rownd sirol Celf a Chrefft yr Urdd 
eleni. Llwyddwyd i gipio pymtheg o wobrau.
Cyntaf: 
Magi John – cyfres o ffotograffiaeth lliw -  Bl.3 a 4
Grwp Rhuddem – Addurno ar ffabrig – Bl.5 a 6
Ffion Beynon – Creu Tecstilau – Bl.5 a 6
Heti Davies – Ffasiwn – Bl.6 ac Iau
Ela Blethyn- Gemwaith  - Bl.5 a 6
Grwp Rhuddem – Serameg – Bl.5 a 6
Magi John – Serameg – Bl.3 a 4
Ail:
Magi John – Gwaith Creadigol 2D – Bl.3 a 4
Heti Davies – Creu Tecstilau – Bl.5 a 6
Heti Davies – Serameg – Bl.5 a 6
Trydydd:
Archie Challinor – Dylunio Crys-T – Bl.2 ac Iau
Ela Blethyn – Cyfres o Ffotograffiaeth Du a Gwyn – 
Bl.5 a 6
Heti Davies – Pypedau – Bl.5 a 6
Glesni Twose  - Gemwaith – Bl.2 ac Iau
Heti Davies – Uwchgylchu – Bl.5 a 6
Canu Cân yr Eisteddfod
Teithiodd grŵp o blant yr Ysgol i Frynberian ar ddydd 
Gwener, Ebrill 24ain er mwyn recordio cân  Eisteddfod 
y Garreg Las. Roedd hyn yn ddigwyddiad cyffrous a 
bydd y plant yn cael cyfle i ganu’r gân yn fyw ar lwyfan 
yr Eisteddfod ar ddydd Sul, Awst 2il yn yr Eisteddfod 
Genedlaethol. Cadwch lygaid allan am ffilm gerddorol 
y gân a gaiff ei lawnsio cyn bo hir.

Sioe Arglwydd Rhys
Cafodd Dosbarth Rhuddem amser da yn gweld sioe 
byw ar hanes yr Arglwydd Rhys yn neuadd yr ysgol ar 
brynhawn Llun, Ebrill 27ain. Fe ddaeth cwmni ‘Mewn 
Cymeriad’ mewn i ddysgu ni am hanes yr Arglwydd 
Rhys, sef y person oedd yn gyfrifol am gynnal yr 
Eisteddfod gyntaf yng Nghastell Aberteifi.
Gweithdy Garreg Las
Braf oedd cael croesawu Llinos Mai i’r ysgol ar ddydd 
Llun, Ebrill 27ain. Gweithiodd gyda phlant o Ddosbarth 
Emrallt ar thema Eisteddfod y Garreg Las. Roedd y 
gweithdy yma yn rhan o waith thema y tymor – 
‘Cynefin’ ac yn rhan o waith ar gyfer Eisteddfod  
Genedlaethol y Garreg Las.

Twrnament Rygbi’r Urdd Merched Bl.5 a 6
Da iawn i dîm rygbi merched yr ysgol wrth iddynt 
gymryd rhan yn nhwrnamaint rygbi’r Urdd ar ddydd 
Mercher, Ebrill 29ain yng Nghlwb Rygbi Crymych. Fe 
gyrhaeddodd y merched  rownd gynderfynol a diolch i 
Miss Kim ac Arwel Beynon am hyfforddi’r merched.
Eisteddfod Maenclochog
Llongyfarchiadau enfawr i bawb a wnaeth gystadlu yn 
Eisteddfod Maenclochog eleni, yn arbennig i Loti 
Williams am ennill gwobrau yn y cystadlaethau llwyfan. 
Llongyfarchiadau i Molly, Mali, April ac Arthur sydd 
wedi ennill gwobr celf a chrefft neu lenyddol yn 
Eisteddfod Maenclochog. 
Llangrannog
Cafodd plant Dosbarth Rhuddem amser da yng 
Ngwersyll yr Urdd Llangrannog yn profi profiadau 
anhygoel ar ddechrau mis Mai. Diolch enfawr i Mrs 
Hughes, Miss Del a Miss Kim am roi o’u hamser i ofalu 
am y plant.
Eisteddfod Genedlaethol yr Urdd
Mae Eisteddfod 2026 wedi bod yn un dda i Ysgol 
Brynconin. Llongyfarchiadau i Ash, Elisabeth, Ffion, 
Heti, Tomos a phawb yn y Gân Actol am gystadlu mor 
dda ar lwyfan y Genedlaethol. Camp a hanner oedd 
cyrraedd y genedlaethol a da iawn nhw am gystadlu 
mor dda mewn cystadlaethau o safon uchel. 
Llongyfarchiadau enfawr hefyd i Magi am ennill 3 medal 
yn y Genedlaethol am ei gwaith cartref. Cipiodd fedalau 
am ei gwaith serameg, ei gwaith gwyddoniaeth ac am 
greu bwgan brain. Gwych Magi!

Cyngor Eco
Diolch o galon i’r Cyngor Eco am fod yn brysur 
yn plannu blodau a chwynnu er mwyn harddu a 
thacluso’r iard.  
Clwb Chwaraeon
Mae disgyblion Ysgol Bancyfelin yn lwcus iawn i 
allu mwynhau gweithgareddau amrywiol yn y Clwb 
Chwaraeon sy’n cael ei gynnal bob prynhawn dydd 
Llun. Mae’r clwb yn rhedeg o 15:30 tan 16:30 ar gyfer 
holl ddisgyblion blynyddoedd 3 i 6. Diolch i’r staff a’r 
rhieni am roi o’u hamser i gynnig y cyfleoedd yma i’r 
plant.  

ysgol Llys Hywel
Chwaraeon 
Llongyfarchiadau mawr i’r disgyblion am gynrychioli’r 
ysgol mor arbennig yng nghystadlaethau tag rygbi 
Gorllewin Myrddin yr Urdd, gyda thimau cymysg 
Blwyddyn 3 a 4 a thîm merched Blwyddyn 5 a 6 yn 
perfformio’n wych. Da iawn i bawb am eu hymdrech 
a’u brwdfrydedd.
Llongyfarchiadau hefyd i’r plant a gynrychiolodd yr 
ysgol yng nghystadlaethau pêl-droed Urdd Myrddin a 
phêl-droed cymysg Gorllewin Myrddin ar gyfer 
disgyblion Blwyddyn 3 i 6.
Da iawn i Gruffudd John am ennill Ras y Maer ym mis 
Mai – camp arbennig iawn!
Diolch yn fawr hefyd i’r Sgarlets am ymweld â’r ysgol y 
tymor diwethaf i gynnal sesiynau rygbi hwyliog a 
buddiol gyda disgyblion Blwyddyn 2 i 6.

Blwyddyn 6 ‘gofalwyr ifanc’ 
Diolch yn fawr i ddisgyblion Dyffryn Taf am gyflwyno 
sesiwn ddiddorol ac addysgiadol ar ofalwyr ifanc i’n 
disgyblion. Roedd yn gyfle gwerthfawr i ddysgu mwy 
am y rôl bwysig y mae gofalwyr ifanc yn ei chwarae a’r 
gefnogaeth sydd ar gael iddynt.

Llangrannog 
Aeth disgyblion Blwyddyn 5 a 6 ar daith gyffrous i 
Wersyll yr Urdd Llangrannog cyn hanner tymor. 
Cafodd y plant gyfle i gymryd rhan mewn amrywiaeth 
o weithgareddau hwylus a heriol, gan gynnwys sgïo, 
dringo a nofio. Roedd y tywydd yn braf ac roedd pawb 
yn mwynhau treulio amser gyda’u ffrindiau. Roedd y 

Plant a fu’n cystadlu yn y Gân Actol.
Ffarwel i’r HORSA!
Roedd hi’n ddiwrnod chwerw felys ddydd Gwener, 
Mai 22ain wrth i ni ffarwelio â rhan o adeilad Ysgol 
Brynconin. Dyma oedd ein diwrnod olaf ni yn yr 
HORSA! Mae’r adeilad yma wedi bod yn rhan o hanes 
yr ysgol ers sawl degawd ac erbyn hyn mae wedi 
cyrraedd diwedd llinell amser. Er yn drist i ffarwelio 
â’r adeilad sydd wedi cynnal nifer o ddosbarthiadau ar 
draws y degawdau diwethaf, rydym yn edrych ymlaen 
i gael adeilad newydd sbon a modern erbyn yr 
hydref. Bydd yr adeiladu yn dechrau cyn bo hir ac mae 
Dosbarth Rhuddem nawr wedi sefydlu eu hunain yn y 
neuadd dros dro. Mae hyn yn amser cyffrous iawn yn 
hanes Ysgol Brynconin a hanes yr ardal.

Traws gwlad
Llongyfarchiadau i’n disgyblion a gynrychiolodd yr 
ysgol yng nghystadlaethau traws gwlad Cwm Taf. 
Roedd pawb yn gystadleuwyr gwych ac yn 
llysgenhadon arbennig i’r ysgol. Llongyfarchiadau 
arbennig i Martha, Nancy ac Evan am gymhwyso i’r 
cam nesaf, gwych!
Codi arian i bwll nofio Arberth 
Diolch yn fawr i bawb a gefnogodd ein hymgyrch codi 
arian ar gyfer Pwll Nofio Arberth. Er mwyn helpu’r 
ymgyrch, cymerodd y disgyblion ran mewn “swalk” 
noddedig, gan wneud ymdrech arbennig i godi 
arian ar gyfer y pwll. Mae llawer o’n disgyblion yn 
defnyddio’r cyfleuster gwerthfawr hwn yn rheolaidd, 
felly roedd yn bwysig iawn i ni gyfrannu at y gwaith o 
ddiogelu ei ddyfodol. Diolch i bawb a noddodd y plant 
ac a gefnogodd yr achos. Llwyddwyd i godi cyfanswm 
gwych o £939, sy’n gyfraniad arbennig tuag at y targed 
o £40,000. 

ysgol    bro  brynach

‘Lleucu Lles’
Rydym wrth ein bodd yn croesawu ein masgot lles 
newydd, y bochdew annwyl Lleucu Lles, i’r ysgol. Mae 
Lleucu Lles eisoes wedi dod yn ffefryn mawr gyda’r 
disgyblion, sy’n mwynhau ei chwmni a’r cyfle i ddysgu 
mwy am les a gofalu am ein hiechyd meddwl. Mae 
hi’n helpu i greu awyrgylch hapus a chefnogol, ac mae 
pob disgybl yn edrych ymlaen at weld beth fydd antur 
nesaf Lleucu Lles!

Pêl-droed merched 5 a 6.
Ar ddydd Gwener y 15fed o Fai tro’r merched 
oedd cystadlu yn nhwrnamaint Pêl Droed yr Urdd. 
Cyd-weithiodd y merched yn wych gan amddiffyn 
yn arbennig o dda drwy gydol y dydd. Braf oedd 
gweld cyffro ac awydd y merched i ddatblygu sgiliau 
newydd.
Llangrannog
Cafwyd tridiau o gyffro, hwyl a sbri yn ystod y mis, 
pan deithiodd blynyddoedd 5 a 6 i wersyll yr Urdd 
Llangrannog. Cafwyd amser wrth eu boddau yn 
gwneud amrywiaeth o weithgareddau megis sgïo, 
marchogaeth, gwibgartio, saethyddiaeth, disgo, 
beiciau modur, llinell sip a llawer mwy -am brofiad! 
Diolch i staff yr ysgol am roi o’u hamser i roi profiad 
bythgofiadwy i’r disgyblion. 
Criced Hendy-gwyn ar Daf
Ar ddydd Gwener, 5ed o Fehefin aeth cynrychiolaeth 
gref o’r ysgol lawr i Hendy-gwyn ar gyfer 
cystadleuaeth criced lleol. Cafwyd amser da, gyda 
nifer o ddisgyblion yn chwarae am y tro cyntaf ac 
yn dangos chwilfrydedd a mwynhad. Roedd nifer yn 
bowlio a batio yn arbennig o dda. Da iawn i chi i gyd. 
Traws gwlad 
Ar ôl y llwyddiant yn y rownd gyntaf lawr yn 
San Clêr, cynrychiolodd y 10 disgybl yr ysgol yn wych 
yn y rownd nesaf a gafodd ei chynnal ar gaeau rygbi 
Nantgaredig. Da iawn a llongyfarchiadau iddyn nhw 
i gyd. Llongyfarchiadau i Macsen am ddod yn y 10 
uchaf a derbyn medal am ei lwyddiant. 

Celf a Chrefft yr Urdd
Braf oedd gweld cynrychiolaeth o’r ysgol yn y seremoni 
wobrwyo eitemau Celf a Chrefft rhanbarth Gorllewin 
Myrddin. Llongyfarchiadau i Aderyn Kay am gipio’r 
wobr gyntaf am ei Gwaith creadigol 2d blynyddoedd 2 
ac iau ac i’w chwaer Autumn am ennill y drydedd wobr. 
Da iawn chi ferched. 

Diwedd cyfnod
Ar ran staff, teuluoedd a chymuned yr ysgol hoffem 
ddiolch yn fawr iawn i Owain a Jayne Shwl-di-mwl am 
eu cefnogaeth barhaus dros y blynyddoedd diwethaf 
yn cyflenwi gwisg ysgol. Rydyn wedi bod yn hynod o 
lwcus cael gwasanaeth o safon o fewn tafliad carreg 
o’r ysgol. Pob hwyl ac iechyd i chi ’ch dau ar gyfer y 
dyfodol. Hefyd, croeso mawr i’w hwyres, Fflur, sydd 
newydd ddechrau yn yr ysgol ac yn cael gwisgo’r wisg 
ysgol wedi ei pharatoi gan Mamgu a Datcu. 

daith yn brofiad gwych a bydd y disgyblion yn cofio’r 
ymweliad am amser hir.

ysgol GRIFFITH JONES
Eisteddfod yr Urdd
Llongyfarchiadau mawr i Sonny Evans am dderbyn yr ail 
wobr am gyfres o ffotograffau du a gwyn Blwyddyn 5 a 6 yn 
yr Eisteddfod Genedlaethol yr Urdd Sir Fôn. Hyfryd oedd 
gweld ei waith fel rhan o’r arddangosfa Celf a Chrefft ar y 
maes.  Rydym yn falch iawn fel ysgol hefyd o berfformiad 
Elijjah Jenner-Diong yn yr Unawd Blwyddyn 3 a 4 ar y 
llwyfan genedlaethol. Da iawn wir!

Chwaraeon
Bu nifer fawr o blant Blwyddyn 5 a 6 yn cystadlu yng 
nghystadleuaeth criced Dyffryn Taf a gynhaliwyd yn 
Hendy-gwyn yn ddiweddar. Llongyfarchiadau i dîm cyntaf y 
bechgyn am ddychwelyd gyda medalau.

Bu tîm pêl droed merched yr Ysgol yn cystadlu yng 
nghystadleuaeth pêl droed yr Urdd. Dim llwyddiant y tro 
yma ond da iawn ferched am ymdrech arbennig!
Llongyfarchiadau gwresog  i Alffi Morgan Davies a gafodd 
ei ddewis yn ddiweddar fel un o’r 3 chwaraewr o dîm Rygbi 
Rhanbarth Ysgolion Sir Gâr i chwarae i dîm 
Gorllewin Cymru ym Mharc y Scarlets.  Trefnwyd y gêm
rhwng rhanbarthau’r gorllewin a’r dwyrain i ddathlu 
hanner canrif o Rygbi Ysgolion Cymru. Da iawn Alffi!

Cynhaliwyd cystadleuaeth traws gwlad Sir Gâr ar 
gae rygbi Nantgaredig. Roedd y cwrs yn dipyn o 
her ond fe lwyddodd Holly Pearce a Bryn Davies 
i ddod yn y deg uchaf yng nghystadleuaeth 
Blwyddyn 3 a 4. Llongyfarchiadau i bawb o’r Ysgol 
a gymerodd ran ac a lwyddodd i gwblhau’r cwrs!
Ymweliadau
Aeth dosbarthiadau Olwen ac Hywel ar daith i 
Barc Manor i ddysgu am fywyd gwyllt yn eu 
cynefin. Mwynhaodd dosbarth Branwen daith 
arbennig i Ganolfan yr Urdd ym Mhentre Ifan. 
Cafodd y plant gyfle i archwilio hanes y gromlech 
fel rhan o’u gwaith thema ar Oes y Cerrig. 
Cawsant gyfle hefyd i ddysgu am filltiroedd bwyd 
a chyfle i dyfu perlysiau. Diolch i Owain o’r 
Ganolfan am sicrhau diwrnod gwych i’r plant.

Ymwelwyr
Daeth PC Cath atom i gynnal sesiwn gyda 
disgyblion Blwyddyn 5 a 6 er mwyn atgyfnerthu 
negeseuon cadw’n ddiogel ar lein yn enwedig 
wrth ddefnyddio eu ffonau symudol.
Hyfryd oedd croesawu rhai o swyddogion Clwb 
rygbi Sanclêr atom i gynnal sesiwn ymarfer gyda 
disgyblion Blwyddyn 1.  
Neges Heddwch ac Ewyllys Da
Arweiniodd ein Llysgenhadon Iaith wasanaeth 
arbennig i ddathlu diwrnod Neges Heddwch ac 
Ewyllys da yr Urdd.  Y neges eleni oedd 
pwysigrwydd gwarchod ieithoedd lleiafrifol y byd.

Bysiau Cwm Taf
Gwyliau o safon am brisiau cystadleuol

Am fanylion llawn, ffoniwch am ein Llyfryn Gwyliau
Bysiau Cwm Taf ar gyfer eich holl anghenion - ffoniwch a gadewch y gweddill i ni

01994 240908 / www.tafvalleycoaches.co.uk

TEITHIAU 2026

TEITHIAU UNDYDD 2026       
Dydd Sul  15fed Chwe Gêm Rygbi CYMRU v FFRAINC (CAERDYDD)    £22.00 
Dydd Sadwrn 21ain Chwe Gêm Rygbi CYMRU v ALBAN (CAERDYDD)    £22.00 
Dydd Sadwrn 14eg Maw Gêm Rygbi CYMRU v EIDAL (CAERDYDD)    £22.00 
Dydd Mercher 25ain Maw MARCHNAD Y FENNI a Stondinnau Bric a Brac   £25.00 
Dydd Mawrth 31ain Maw Diwrnod o Siopa yn TRAGO MILLS MERTHYR TUDFUL  £22.00 
Dydd Mercher 8fed Ebrill GERDDI CLYNE a MWMBWLS     £20.00 
Dydd Mawrth 28ain Ebrill ABERYSTWYTH a Pysgod a Sglodion ar y ffordd adre (bwyd ddim yn y pris) £25.00 
Dydd Mawrth 5ed Mai AMGUEDDFA WERIN CYMRU SAIN FFAGAN    £22.00 
Dydd Sadwrn 9fed Mai MALVERN Gŵyl Wanwyn yr RHS (Tocyn yn gynwysiedig)  £55.00 
Dydd Mawrth 19eg Mai HENFFORDD  (HEREFORD) a Siop Fferm OAKCHURCH  £32.00 
Dydd Mawrth 26ain Mai Diwrnod o Siopa yn McARTHUR GLEN, PENYBONT ar OGWR  £20.00 
Dydd Mercher 10fed Mehef HARBWR BRYSTE yn llawn Siopau, Bwytai a Bariau ger y môr  £32.00 
Dydd Mawrth 16eg Mehef Take That yn Chwarae yng NGHAERDYDD (Bws yn unig)  £25.00 
Dydd Mawrth 23ain Mehef DIWRNOD MARCHNAD Y FENNI     £25.00 
Dydd Sadwrn 27ain Mehef GWYL FWYD a DIOD - BAE CAERDYDD    £22.00 
Dydd Sul  28ain Mehef Metallica: M72 ar Daith - CAERDYDD (Bws yn Unig)   £25.00 
Dydd Mawrth 30ain Mehef LEWIS CAPALDI yn CAERDYDD - Blackweir (Bws yn Unig)  £25.00 
Dydd Mercher 1af Gorff LEWIS CAPALDI yn CAERDYDD - Blackweir (Bws yn Unig)  £25.00 
Dydd Iau 9fed Gorff GERDDI CLYNE a MWMBWLS      £20.00 
Dydd Mercher 15fed Gorff ??????????       TAITH DDIRGEL       ?????????   £40.00 
Dydd Mawrth 21ain Gorff Blasu Gin a Tê Prynhawn yn CASTELL HENSOL   £75.00 
Dydd Mercher 22ain Gorff SIOE AMAETHYDDOL FRENHINOL CYMRU  LLANELWEDD(Bws yn unig)  £25.00 
Dydd Mawrth 28ain Gorff TAITH yr HAF i BAE CAERDYDD     £22.00 
Dydd Mawrth 4ydd Awst ABERYSTWYTH a Pysgod a Sglodion ar y ffordd adre (bwyd ddim yn y pris) £25.00 
Dydd Mawrth 11fed Awst Canolfan Arddio Yr Hên Orsaf Drênnau a ABERHONDDU  £28.00 
Dydd Mawrth 18fed Awst DIWRNOD MARCHNAD Y FENNI     £25.00 
Dydd Gwener 21ain Awst Diwrnod y Merched yn FFOSLAS (Bwffet Prosecco ar y ffordd)  £65.00 
Dydd Mawrth 25ain Awst HARBWR BRYSTE ac ymweld â Llong SS Great Britain   £50.00 
Dydd Mawrth 8fed Medi TREFYNWY a Chanolfan Siopa LABELS yn Rhosan ar Wy  £30.00 
Dydd Mawrth 29ain Medi Diwrnod o Siopa yn TRAGO MILLS MERTHYR TUDFUL  £22.00 
Dydd Mawrth 6ed Hydref DIWRNOD yn DINAS Hynafol Hyfryd CAERFADDON   £32.00 
Dydd Mercher 14eg Hydref AMGUEDDFA WERIN CYMRU SAIN FFAGAN    £22.00 
Dydd Mawrth 27ain Hydref Taith i DDYFFRYN ELAN gyda BWYD yn y FFOSTRASOL ARMS £50.00 
Dydd Mercher 4ydd Tach MARCHNAD Y FENNI a Stondinnau Bric a Brac   £25.00 
Dydd Mawrth 10fed Tach Canolfan CRIBBS CAUSEWAY BRYSTE    £32.00 
Dydd Mercher 18fed Tach Diwrnod o Siopa yn McARTHUR GLEN, PENYBONT ar OGWR  £20.00 
Dydd Mawrth 24ain Tach FFAIR AEAF FRENHINOL CYMRU yn LLANELWEDD   £25.00 
Dydd Gwener 1af Rhag Siopa yn GLOUCESTER QUAYS     £32.00 
Dydd Mawrth 8fed Rhag Siopa NADOLIG yng Nhanolfan Garddio Yr Hên Orsaf Drennau  £25.00 
Dydd Iau 10fed Rhag CINIO NADOLIG Yng NGHWESTY'r CLIFF, GWBERT, ABERTEIFI  £70.00 
Dydd Llun 14eg Rhag SIOPA NADOLIG Yn DINAS Hynafol CAERFADDON   £32.00 
Dydd Mawrth 15fed Rhag SIOPA NADOLIG yn Prif Ddinas CYMRU - CAERDYDD   £22.00 

 TEITHIAU Gwyliau 2026   
Gwe  27ain Chwef CAERNARFON Clive a'i Ffrindie yn rocio Gwesty'r CELT (Hwyl di ri)  £280 3 Diwrnod 
Mer  4ydd Mawrth RYGBI 6 Gwlad IWERDDON v CYMRU yn DULYN ( 1 - Stillorgan)  £475 4 Diwrnod 
Mer  4ydd Mawrth RYGBI 6 Gwlad IWERDDON v CYMRU yn DULYN ( 2 - Bonington)  £475 4 Diwrnod 
Mer  4ydd Mawrth RYGBI 6 Gwlad IWERDDON v CYMRU yn DULYN (3 - Enniscorthy)  £385 4 Diwrnod 
Gwe 6ed Mawrth  Penwythnos dirgelwch y llofruddiaeth yn TORQUAY   £385 4 Diwrnod 
Iau   12fed Mawrth Darganfyddwch ardal DOC MARTIN yn ST AGNES, arfordir CERNYW £450 5 Diwrnod 
Llun 16eg Mawrth (Newydd) DAWLISH WARREN ac arfordir DYFNAINT   £445 4 Diwrnod 
Gwe 20fed Mawrth LOOE, arfordir Cernyw, a'r "EDEN PROJECT"    £355 4 Diwrnod 
Sul 22ain Mawrth (Newydd) LLANDUDNO - Mordaith ffug     £575 5 Diwrnod 
Gwe 27ain Mawrth Penwythnos yn EFROG a'r ardal     £350 4 Diwrnod 
Maw 7fed Ebrill ????  TAITH DDIRGEL MIS EBRILL  ????     £595 5 Diwrnod 
Gwe 10fed Ebrill TORQUAY, TOTNES a tê a chacen ar daith Cwch ar yr Afon Exe  £385 4 Diwrnod 
Sad 11eg Ebrill MAMMA MIA! THE PARTY - Llundain     £430 3 Diwrnod 
Mer 15fed Ebrill Blas o Gymru yng Nghwesty'r TYNEDALE, LLANDUDNO   £590 5 Diwrnod 
Sul 19eg Ebrill       (Newydd)        CHELTENHAM, TEWKESBURY a'r COTSWOLDS  £595 5 Diwrnod 
Gwe 24ain Ebrill (Newydd)             PASHLEY MANOR - "Tulip Festival"   £285 3 Diwrnod 
Llun 27ain Ebrill (Newydd)         BOURNEMOUTH a'i Chelf Ysblennydd   £515 5 Diwrnod 
Sul 3ydd Mai Teithiau amrywiol o amgylch Ynys JERSEY    £865 7 Diwrnod 
Sad 9fed Mai (Newydd)     ALPAU FFRAINC, CHAMONIX a Llyn ANNECY  £1,285 8 Diwrnod 
Llun 11eg Mai Rheilffyrdd Rhamantus LLANBERIS a GOGLEDD CYMRU    £595 5 Diwrnod 
Sul 17eg Mai  IWERDDON Bantry ac Arfordir y Gulf Stream    £745  6 Diwrnod 
Gwe 22ain Mai SIOE FLODAU CHELSEA      £465 3 Diwrnod 
Sul 24ain Mai Agêr a Mordaith Afon yn DYFNAINT a GWLAD YR HAF   £575 5 Diwrnod 
Gwe 29ain Mai WETHERSPOONS WANDERER     £285 3 Diwrnod 
Llun 1af Mehefin (Newydd)    Rhamant YNYS WYTH     £620 5 Diwrnod 
Sul 7fed Mehefin (Newydd) Teithiau hudol o amgylch Trefi a Gerddi yr AFON TAFWYS  £595 5 Diwrnod 
Sul 14eg Mehefin (Newydd)    LES MISERABLES - BIRMINGHAM    £240 2 Diwrnod 
Sul 14eg Mehefin (Newydd) Llwybrau Brenhinol yr Alban, Balmoral, Glamis     
                 a Chwedlau'r Ucheldiroedd      £870 7 Diwrnod 
Llun 22ain Mehefin   HARROGATE & DYFFRYNNOEDD SWYDD EFROG   £585 5 Diwrnod 
Gwe 26ain Mehefin ???  TAITH DDIRGEL MEHEFIN  ???     £575 4 Diwrnod 
Maw 30ain Mehefin (Newydd)   Golygfeydd Mynyddoedd y SWISDIR a ST ANTON  £1,575 8 Diwrnod 
Sul 5ed Gorff (Newydd)      Y Gorau o OGLEDD IWERDDON    £899 6 Diwrnod 
Gwe 10fed Gorff (Newydd)    SIOE FLODAU BADMINTON    £365 3 Diwrnod 
Sul 12fed Gorff Agêr a Mordaith LLYNOEDD GOGLEDD LLOEGR   £685 5 Diwrnod 
Sul 19eg Gorff LLANDUDNO a phrydferthwch GOGLEDD CYMRU   £615 5 Diwrnod 
Gwe 24ain Gorff (Newydd)   CAERWRANGON a DYFFRYN HAFREN   £465 4 Diwrnod 
Llun 27ain Gorff ???   TAITH DDIRGEL 'CYFRINACHOL' YR HAF ???   £610 5 Diwrnod 
Sul 2ail Awst (Newydd)   Cyfrinachau cudd SWYDD BEDFORD a thu hwnt  £595 5 Diwrnod 
Llun 10fed Awst (Newydd) BORDEAUX, DORDOGNE   
  a mordaith afon ARFORDIR YR IWERYDD    £2,100 9 Diwrnod 
Llun 10fed Awst Chwilota'r PENNINES       £530 5 Diwrnod 
Sad 16eg Awst Uchafbwyntiau PLYMOUTH, FALMOUTH    
  a YNYSOEDD De Orllewin Lloegr      £855 6 Diwrnod 
Llun 24ain Awst LLANDUDNO a RHEILFFORDD YR WYDDFA    £655 5 Diwrnod 
Gwe 28ain Awst (Newydd)    Trysorau cudd YNYS WYTH    £705 6 Diwrnod 
Sad 29ain Awst PADDINGTON  Y Sioe   Llundain     £235 2 Diwrnod 
Llun 31ain Awst SWYDD EFROG - 'Fantastic Beasts & Seaside Treats'   £610 5 Diwrnod 
Sul 6ed Medi (Newydd) CAEREDIN, STIRLING a'r 'Firth of Forth'   £755 6 Diwrnod 
Llun 14eg Medi GOLEUANNAU BLACKPOOL ILLUMINATIONS    £415 5 Diwrnod 
Llun 14eg Medi AGÊR a MORDAITH NORFOLK & SANDRINGHAM   £615 5 Diwrnod 
Sad 19eg Medi (Newydd)    ANDRÉ RIEU yn fyw o Birmingham    £335 2 Diwrnod 
Sul 20fed Medi IWERDDON, Clogwyni ac Arfordir DONEGAL    £865 7 Diwrnod 

TEITHIAU UN DYDD



36 Y CARDI BACH MEHEFIN 2026

Yn San Steffan – Helbul y Prif Weinidog

Fel y gallwch ddychmygu, mae mis Mai 2026 wedi 
bod yn fis a hanner! Dyma grynodeb o’m 
gweithgarwch fel Aelod Seneddol i chi  ddarllenwyr 
Y Cardi Bach

Ar Ebrill 28ain pleidleisiais i, a gweddill AS Plaid 
Cymru o blaid cyfeirio’r Prif Weinidog Keir Starmer 
at y Pwyllgor Breintiau i ystyried os cafodd y Tŷ ei 
gamarwain ym mhroses penodi Peter Mandelson 
yn Lysgennad i’r UDA. I fi, mae’n codi cwestiwn 
ehangach am y diwylliant gwleidyddol yn San 
Steffan. Yn fy araith i Dŷ’r Cyffredin ar y 28ain soniais 
am y rheswm y penderfynais sefyll fel AS yng 
Nghaerfyrddin: “Fe wnes i gynnig fy hun i ddod yn 
Aelod Seneddol oherwydd, a dweud y gwir, roeddwn 
i wedi blino ar partygate, y sgandal 
betio a’r £200,000 a dderbyniodd Vaughan Gething 
er mwyn ariannu ei ymgyrch arweinyddiaeth. Ni’n 
well na hyn, meddyliais. Fel trigolion ac etholwyr, 
ni’n well na hyn. Mae pobl yn haeddu Llywodraeth 
sy’n onest ac yn dryloyw, ac yn sicr nid ydym wedi 
cael hynny yn y ddwy flynedd rydw i wedi bod ar y 
Meinciau hyn.” Gofynnwyd cwestiwn syml i’r Senedd 
– ynghylch a ddylid archwilio pryderon difrifol 
ynghylch y Prif Weinidog - yn briodol ac yn 
annibynnol. Mae ein democratiaeth yn dibynnu ar 
onestrwydd ac atebolrwydd. Mi fydda i’n parhau i 
gwestiynu’r Llywodraeth ac yn brwydro dros ffordd 
fwy tryloyw a gonest o weithredu gwleidyddiaeth. 
Ac wrth gwrs erbyn hyn mae’r helbul yn parhau wrth 
i leisiau o bob cyfeiriad alw ar Starmer i sefyll i lawr. 
Mae’n ddigon posib, erbyn cyhoeddi’r erthygl hon, y 
bydd y sefyllfa wedi newid eto – a phwy a ŵyr pwy 
fydd yn rhif 10 Downing Street!
Yn yr Etholaeth – Ymgyrchu ac Elusennau
Diflannodd wythnos gyntaf Mai mewn cwmwl o 
ymgyrchu a chanfasio! Dw i wrth fy modd mas yn yr 
etholaeth yn cyfarfod â thrigolion, ac roedd gwneud 
hynny yng nghwmni ein hymgeiswyr gwych a’n 
actifyddion gweithgar yn fraint unwaith eto. Testun 
balchder mawr oedd gweld Plaid Cymru yn ennill 
mwyafrif o dros 9,000 yma yn Sir Gaerfyrddin – 
llongyfarchiadau gwresog i Cefin, Nerys ac Adam ar 
gael eu hethol ac am gael eu dewis i fod ar 
Gabinet cyntaf Plaid Cymru mewn Llywodraeth. 
Rwy’n edrych ymlaen at gydweithio gyda’r tri 
ohonynt a bod yn leisiau clir i drigolion Sir Gâr yn 
Llundain a Chaerdydd. 
Wrth i’r canlyniadau gael eu cyhoeddi ddydd 
Gwener a dod i’r sylweddoliad y byddai gan y Blaid 
43 Aelod Seneddol, daeth hi’n amlwg ein bod ni’n 
rhan o ddiwrnod hanesyddol. Roedd gweld Rhun a’r 
43 ar risiau’r Senedd, ac yna yn cael ei ethol yn Brif 
Weinidog yn fythgofiadwy. Braf oedd clywed 

gymaint o weithiau yn ystod y dathlu am ein dyled i’r 
cewri a ddaeth o’n blaenau – yr holl aelodau, 
actifyddion, ymgyrchwyr ac aelodau seneddol sydd wedi 
gosod y sylfaen i’r fuddugoliaeth hon dros y ganrif 
ddiwethaf. 
Nodais Wythnos Ymwybyddiaeth Iechyd Meddwl (11-17 o 
Fai) wrth roi sylw i un (o nifer) elusen wych -DPJ 
Foundation - sy’n gwneud gwaith ffantastig o fewn y byd 
amaeth. Mae trafod iechyd meddwl yn dal i fod yn anodd 
iawn i’n ffermwyr - dyw e ddim yn dod yn naturiol, 
cyfaddef ein bod ni’n stryglan. Mae elusennau fel y DPJ 
Foundation yn cynnig help ymarferol, a chlust i wrando. 
Diolch iddyn nhw am yr holl waith maen nhw’n ei wneud 
– a plîs estynnwch allan iddyn nhw  
(https://www.thedpjfoundation.co.uk) neu i fy swyddfa i, 
os oes angen cymorth arnoch.
Yn Abergwili a Rhydaman wnes i gynnal cymorthfeydd mis 
Mai. Mae hi bob tro yn ddiddorol clywed wrth 
etholwyr amrywiol a dod i ddeall yn well pa faterion sy’n 
effeithio ar eu bywydau nhw. Os oes angen trafod unrhyw 
beth arnoch chi mae croeso mawr i unrhyw un gysylltu am 
slot mewn Cymhorthfa. Cysylltwch ag ann.davies.mp@
parliament.uk am fwy o wybodaeth, neu mynnwch bip ar 
ein tudalen Facebook neu Instagram lle mae gwybodaeth 
am leoliadau’r cymorthfeydd yn cael eu gosod. Yng 
Nghastell Newydd Emlyn fyddwn ni fis Mehefin, a
Llanymddyfri fis Gorffennaf. Dydd Gwener, Mai 15fed es i 
am dro bach i Gapel y Wesleaid, Barn Road, Caerfyrddin, 
am sesiwn drop-in gyda’r RNID (Royal National Institute 
for Deaf People). Mae’r sesiwn misol hwn yn cynnig pob 
math o wasanaethau rhad ac am ddim gan gynnwys 
glanhau cymhorthion clyw, ail-diwbio ac ailosod batris. 
Diolch yn fawr am y gwahoddiad, a diolch o galon am y 
gwaith gwych sy’n cael ei gyflawni gan y RNID.
Hyfryd cael cwmni dau o fy etholwyr yn San Steffan – Beth 
a Richard Evans o Ystradowen. Fe ddewison nhw ddiwrnod 
da i ymweld â Llundain; diwrnod araith y Brenin! Mae hi 
wastad yn braf cael cyfle i groesawu rhai ohonoch i San 
Steffan, diolch am ddod Beth a Richard! 
Wel dyna ni am fis Mai. Dw i’n siŵr, yn ystod misoedd 
yr haf, y bydda i’n gweld llawer ohonoch mewn sioeau 
amaethyddol ar draws yr etholaeth. Cofiwch ddod draw 
i ddweud helo – rwyf wastad yn barod i gael clonc! Hwyl 
am y tro.

Clwb Pêl-droed Llanboidy
Tymor 2025-26

Mae tymor Clwb Pêl-droed Llanboidy wedi dod i ben 
bellach, er bydd nifer o’n timau iau yn cystadlu mewn 
amryw o gystadlaethau clybiau dros yr haf. 
Ar ddydd Sul, Mai 24ain, cynhaliwyd ein diwrnod 
gwobrau diwedd y flwyddyn yng Nghae Dandre,
Llanboidy er mwyn dathlu’r flwyddyn a fu. I 
ddechrau’r prynhawn, cafwyd gemau plant yn erbyn 
rhieni, ychydig o luniaeth a gwobrau i’r timau iau, 
gydag aelodau o’r timau hŷn yn cyflwyno medalau a 
thlysau i’r chwaraewyr iau. Diolchwyd yn fawr i’r holl 
chwaraewyr, rhieni a’r hyfforddwyr am y gwaith caled 
a’r ymdrechion trwy gydol y tymor. 

CHWARAEON 

Chwaraewr Tîm 1af: Luke Brisco
Chwaraewr y Chwaraewyr tîm 1af: Gethin Scourfield
Mwyaf o goliau Tîm 1af: Gethin Scourfield

Chwaraewr 2il dîm: Rhodri Lewis
Chwaraewr y Chwaraewyr 2il dîm: Chris Bowen
Mwyaf o goliau 2il dîm: Lewis Thompson + Chris Bowen

Gweler enillwyr y gwobrau isod:
Person y Clwb: Llyr Owen
Presenoldeb llawn: Chris Bowen a Gethin Scourfield
Chwaraewr Ifanc y flwyddyn: Alex Passmore
Chwaraewr mwyaf addawol: Ethan Ryan

Yna, yn yr hwyr cynhaliwyd noson wobrwyo’r timau 
hŷn. Diolchwyd yn fawr i’r holl chwaraewyr a’r 
hyfforddwyr yn ogystal ag i’r cefnogwyr a’r noddwyr 
i gyd am eu cefnogaeth barhaol i’r Clwb. Cyflwynwyd 
rhywbeth bach i Dafydd Makepeace, oedd yn gadael ei 
rôl fel hyfforddwr y tîm 1af eleni. Diolch yn fawr iddo 
am ei holl waith dros y blynyddoedd diwethaf.

Clwb Rygbi Sanclêr

Gyda’r tymor wedi dod i ben roeddem yn ddigon 
bodlon â’r canlyniad o orffen yn 6ed yn Adran 1 
cynghrair  gystadleuol y Gorllewin. Cawsom 9 
buddugoliaeth o 18 gêm a 45 pwynt yn adlewyrchu 
tymor cryf gan y garfan a’r grŵp hyfforddi. Roedd cael 
dwy fuddugoliaeth i orffen y tymor yn erbyn timau 
cryf Dinbych-y-pysgod (2il) a Felinfoel (4ydd), yn 
dangos ymroddiad y grŵp.
Enillodd y tîm ieuenctid gynghrair A Sir Gaerfyrddin 
gyda record ddiguro trawiadol gartref am y tymor. Yn 
dilyn y golled o drwch blewyn yn rownd derfynol y 
Plât Cenedlaethol yn Rodney Parade (13-17) cafwyd 
un gêm arall ar Mai 9fed yn erbyn Castell Newydd 
Emlyn ym Mhontyberem yn rownd derfynol Cwpan 
Sir Gâr. Y sgôr terfynol 29 - 37 gyda Chastell Newydd 
Emlyn yn cipio’r fuddugoliaeth mewn gêm ddifyr. 
Mae’r seintiau ifanc wedi bod yn destun balchder i’r 
clwb ac edrychwn ymlaen at groesawu nifer o’r 
bechgyn i’r garfan hŷn y tymor nesaf.
Dathlodd y clwb ei ginio pen-blwydd yn 40 oed y 
tymor hwn a mwynhawyd noson wych yn Sylen Lakes 
yng nghwmni ein gwesteion Delme Thomas, Jonathan 
“Fox” Davies a’r cyflwynydd Phil Steele. Noson wych 
gydag adloniant gan fand Tom Collins.

Lluniau Chris Rees.

Clwb 100
O Medi 1af ymlaen byddwn  fel Clwb yn rhedeg Clwb 
100, gyda gwobrau ariannol misol. Os hoffech chi fod 
yn rhan o hyn, mae croeso i chi ymuno - £5 y mis, neu 
£60 am y flwyddyn ac fe allwch chi ymuno trwy’r “QR 
Code” isod. Am fwy o wybodaeth, cysylltwch gyda’r 
Clwb ar ein cyfryngau cymdeithasol.
                                                                     Rhodri Lewis

Dathlwyd gwobrau’r tymor ar gyfer y garfan hŷn a’r 
Ieuenctid a dyfarnwyd fel a ganlyn:
Tîm Hŷn
Chwaraewr y flwyddyn - Tomos Williams
Chwaraewr y chwaraewyr  - Gruff Owen
Dewis yr hyfforddwyr o flaenwr y flwyddyn - Callum 
Evans
Dewis yr hyfforddwyr o gefnwr y flwyddyn - 
Sam Miles
Yr un wnaeth y cynnydd mwyaf  - Sion Evans
Prif sgoriwr ceisiau - Daf Rees
Dewis cefnogwyr o chwaraewr y flwyddyn - 
Tomos Williams
Person clwb y flwyddyn - Tony Lewis
Tîm ieuenctid
Chwaraewr y Chwaraewyr - Sol Roberts
Blaenwr y flwyddyn - Will Jones
Cefnwr y flwyddyn - Osian Morgan
Dewis cefnogwyr o chwaraewr y flwyddyn -
Osian Morgan
Chwaraewr mwyaf addawol - Ollie Phillips
Unigolyn y clwb ieuenctid - Rhys Davies

Clwb Rygbi Hendy Gwyn

Mae tymor arall wedi dod i ben ac fel sy’n arferol, 
cynhaliwyd noson wobrwyo yn y clwb. Daeth tîm 
cyntaf y dynion a’r menywod at ei gilydd i fwynhau 
bwyd bendigedig a noson gymdeithasol hyfryd.

Enillwyd y gwobrau gan y canlynol :-
Menywod
Chwaraewraig y flwyddyn  a Chwaraewraig y 
chwaraewyr - Danielle Lawrence
Chwaraewraig y cefnogwyr - Macey Bowen
Dynion
Chwaraewr y flwyddyn - Ceiron Evans
Chwaraewr y chwaraewyr - Gavin Smith
Chwaraewr y cefnogwyr a phersonoliaeth y flwyddyn - 
Matt Driver
Chwaraewr sydd wedi datblygu fwyaf - Tomos Hughes

Person clwb y flwyddyn - Hazel Evans

Rydym yn edrych ymlaen nawr i ddechrau tymor 
newydd gyda'r cyfarwyddwr rygbi sef Lee Rees sydd yn 
edrych ar ôl pob tîm yn y Clwb. Diolch i bawb am eu
cyfraniad dros y tymor.                                                                                                                                       
                                                                 Suzanne Davies

Edrychwn ymlaen at seibiant haeddiannol cyn 
dechrau’r tymor gyda gemau ym mis Awst yn erbyn 
San Pedr, De Gŵyr ac Ystalyfera. Edrychwn ymlaen at 
gemau cystadleuol yr adran y tymor nesaf yn erbyn 
rhai fel Aberaeron,  Athletic  Caerfyrddin a Crymych.
                                                               Gwyndaf Williams

Llun Chris Rees.

Diolch o galon Sue
Mae Suzanne Davies wedi gorffen fel rheolwraig tîm y menywod ar ôl gwneud y swydd am 22 mlynedd. Cafwyd 
cyfle i ddiolch iddi am ei theyrngarwch i'r clwb yn ystod y noson wobrwyo a chyflwynwyd anrhegion iddi fel 
arwydd o werthfawrogiad. Mae gwirfoddolwyr fel Sue werth eu pwysau mewn aur ac yn sicr yn halen y ddaear. 
Diolch o galon Sue am dy holl waith gwirfoddol - mae tîm y menywod yn diolch i ti ac am gydnabod dy anogaeth, 
cyfeillgarwch, teyrngarwch, cefnogaeth, dylanwad, cyngor a'th ymroddiad llwyr dros y 22 mlynedd diwethaf. 
Dymunir ymddeoliad mor arbennig i ti a'r waddol rwyt wedi ei adael ar dîm menywod Clwb Rygbi Hendy Gwyn.   
(Gol)

                                      Nifer y dyddiau 
 

Mai 2026 
Sad 16 Sioe Cwiltiau, Malvern                                                    1 
Mehefin  2026 
Sad 6  Sioe Gerdd - Miss Saigon, Bae Caerdydd a Siopa        1 
Llun 8  Gwesty Warner - Neuadd Thorseby                          *5 
Mer 17     Diwrnod y Merched - Royal Ascot                              3 
Llun 22 Ynys Mannaw            *6 
Gorffennaf  2026 
Sad 4  Yr Alban - Highland Fling            7 
Maw 21 & Mer 22     Sioe Frenhinol Cymru                                          1 
Llun 27 Llandudno             *5 
Awst  2026 
Llun 3, Mer 5 a Gwe 7      Eisteddfod ardal ‘Y Garreg Las’                   1 
Maw 18 Brenhines Elizabeth II: Ei Bywyd mewn Steil            2 
Medi  2026 
Llun 7  Caerwynt a’r Goedwig Newydd          *5 
Llun 14 Gwesty Warner - Castell Studley                               *5 
Llun 21 Eastbourne                                                                   *5 
Hydref 2026 
Iau 1  Swindon ac Ysbryd Arloesol y Cotswolds                *5 
Gwe 9  Gwesty Warner - Tŷ Littlecote                                    *4 
Sad 24       Sioe Dirty Dancing, Bae Caerdydd a Siopa                    1 
Llun 26 Ynys Wyth                                                                    *5 

Nifer y dyddiau    
Tachwedd 2026 
Gwe 6  Twrci a Tinsel, Torquay                                              *4 
Llun 23 Gwesty Warner - Runnymede on Thames                *5 
Sad 28 Gwyl Olau ‘Glow’ RHS Wisley                                     2 
Llun 30      Nadolig Swydd Efrog                                          *5 
Rhagfyr 2026 
Sad 5  Caerfaddon - Marchnad Nadolig                                    1 
Sad 5  Sioe Gerdd Mamma Mia, Bae Caerdydd a Siopa          1 
Sad 12 Sioe Gerdd Matilda, Bae Caerdydd a Siopa                  1 
Chwefror 2027 
Sad 6  Drama - Full Monty, Bae Caerdydd a Siopa                   1 
Sad 20         Sioe Gerdd - Blood Brothers, Bae Caerdydd a Siopa      1 
Ebrill 2027 
Sad 10 Sioe Gerdd Gomedi, Mrs Doubtfire,                               1 
  Bae Caerdydd a Siopa 
Sad 17 Sioe Gerdd Paddington                                               2 
Mai 2027 
Gwe 7  Taith ABC - Abaty, Bridgwater a Concorde               2 
Maw 11 Sioe Gomedi - John Bishop, Caerdydd                          1 
Iau 13  Ysbïo a Cheinder:  Amgueddfeydd,                          *5 
   Dirgelion a Phlas 
Llun 24 Trysorau Northumberland                                          *5 
Sad 29 Sioe Gerdd Cats, Bae Caerdydd a Siopa                      1 

LLooggiinn  
HHeennddyyggwwyynn  

SSiirr  GGaaeerrffyyrrddddiinn    
SSAA3344  00UUXX  

FFffôônn::  0011443377  556633227777  
wwwwww..jjoonneessllooggiinn..ccoo..uukk  

*Gwasanaeth Drws i ddrws ar y teithiau yma / Mae manylion nifer o deithiau 2027 ar lein yn barod!!!! 

Gallwch archebu ar lein, dros y ffôn, neu mewn person yn ein swyddfa 

Clwb Rhedeg y TROTS (SanClêr)

Llongyfarchiadau mawr i Leanne McFarland ar ei 
llwyddiant yn ddiweddar, wrth ymgymryd â her TCS 
Marathon Llundain MyWay a chodi dros fil o 
bunnoedd at Gymdeithas Alzheimer's, achos sy'n 
agos iawn at ei chalon. Cyflawnodd Leanne yr orchest 
wrth redeg ar lwybr seiclo newydd Dyffryn Tywi, gyda 
ffrindiau a chyd-aelodau'r TROTS yn ei chefnogi ar hyd 
y daith, wrth redeg a seiclo.
Yn hwylus iawn, pellter Amgueddfa Abergwili i ben 
pellaf Llandeilo a nôl yw tua 26 milltir, sy'n cyfateb â 
phellter Marathon Llundain ei hun.
Dechreuodd Leanne redeg yn 2019 a thros y 
blynyddoedd, mae wedi annog a chymell rhedwyr 
newydd i fwynhau'r gamp. Mae wedi cymhwyso fel 
'Run Leader' ac wedi helpu sefydlu rhaglen flynyddol 
'Beginners to 5K', lle mae wedi dod â thipyn o 
lwyddiant i'r TROTS mewn rasys heolydd a 
thrawsgwlad.
Hoffai Leanne ddiolch o waelod calon i bawb am ei 
chefnogi a'i noddi ac yn enwedig i Glyn Anthony, 
Jac Clements ac Ed a Lya Harries 
am eu hysgogiad a'u cwmni 
pleserus ar hyd ei thaith. 
Diolch i bawb.


